
Talba

MINUTI

Il-Minuti tal-Laqgħat Nri. 36 u 37 li saru fid-19 ta’ Lulju, 2006  u fl-20 ta’ Lulju, 2006, rispettivement, ġew konfermati.

DISKUSSJONI DWAR L-ENQUIRY AND REPORT TA’ L-AWDITUR ĠENERALI ON THE OPERATIONS OF THE “VOICE OF THE MEDITERRANEAN” RADIO STATION (Kont.)
  THE CHAIRMAN (Onor. Charles Mangion):  Nagħtu bidu għall-kontinwazzjoni ta’ dan il-kumitat dwar ir-rapport ta’ l-awditur imqiegħed fuq il-mejda tal-Kamra dwar il-VOM.   

Qabel ma nibdew ninforma lill-Kumitat li għandna talba mill-ġurnali “l-orizzont” u “The Times” biex ikunu jistgħu jieħdu ritratti tal-bidu ta’ din il-laqgħa.  Ovvjament aħna fil-bidu ta’ dawn il-laqgħat diġa` tajna lill-mezzi oħra  tal-media din il-faċilita`, pero` xorta waħda din it-talba trid tkun approvata minn dan il-kumitat.  It-talba hija li jidħlu jieħdu xi ritratti fl-ewwel minuti ta’ dan il-kumitat, imbagħad ovvjament ikollhom joħorġu u ma jibqgħux jiffilmjaw jew jieħdu r-ritratti.  Hawn qbil?  Jidher li hawn qbil u għaldaqstant nitlob lill-messaġġiera sabiex idaħħlu lill-membri tal-media.

Kummenti?  L-Onor. Austin Gatt.

  ONOR. AUSTIN GATT (Ministru għal-Investiment, Industrija u Teknoloġija ta’ l-Informazzjoni):  Mr Chairman, nixtieq nagħmel kumment.  Jien ma kontx preżenti għal-laqgħa preċedenti, pero` s-Segretarju Parlamentari Tonio Fenech qal li kellha ssir xi verifika fuq laqgħa li saret bejn is-Sur Burlo u d-director corporate services. 

  THE CHAIRMAN:  Issa niġu għall-korrispondenza u nitlob lis-segretarja sabiex taqraha.  

  L-ISKRIVANA TAL-KUMITAT:  Għandna affidavit minn Richmond Foundation li taqra hekk:

“I the undersigned, Anthony E. Guillaumier, holder of ...”.

  ONOR. AUSTIN GATT:  Ippermettili ninterrompik.  Tistgħu tgħiduli min hu l-cameraman li hawn quddiemna?  Safejn naf jien m’għandux permess biex jiġbed.

  THE CHAIRMAN:  Fil-bidu ngħataw il-permess. 

  ONOR. AUSTIN GATT:  Imma “l-orizzont” u “The Times”. 

  THE CHAIRMAN:  Iva, imma fil-bidu ta’ dawn il-laqgħat kienu ngħataw permess jiġbdu filmati għal-laqgħat kollha.

  ONOR. AUSTIN GATT:  Bir-rispett kollu le, ma ngħatax permess.  Il-permessi jingħataw f’kull laqgħa.  Issa jekk se noqogħdu hawnhekk kulmin jidhirlu li jrid jidħol bil-camera jidħol ...  Ħalli nifformalizzaha.  Jien qed nagħmel oġġezzjoni.

  THE CHAIRMAN:  Imma diġa` kien hemm deċiżjoni dwar dan.  Nirriferi għal-laqgħa ta’ l-14 ta’ Lulju u nikkwota mill-minuti:

“Il-President tal-Kumitat talab il-permess tal-Kumitat sabiex cameraman tas-Super 1 TV ikun jista’ jieħu filmat ta’ l-ewwel parti tal-laqgħat tal-lum l-Erbgħa, 19 ta’ Lulju, il-Ħamis, 20 ta’ Lulju u t-Tnejn, 24 ta’ Lulju, 2006.”     

Il-permess ingħata u min kien hawn minflokok ma sabx oġġezzjoni dakinhar.

  ONOR. AUSTIN GATT:  Safejn naf jiena f’kull laqgħa nagħtu l-permessi biex jittieħdu l-filmati, ma nagħtux permessi overall.  Jien insib oġġezzjoni biex jerġa’ jinġibed u qed nitlob biex jieqaf issa għax inkella se ntellgħu b’arrest.  

  THE CHAIRMAN:  Ħu paċenzja, Onor. Austin Gatt.   Is-Sedja hawnhekk huwa jien.  
  ONOR. AUSTIN GATT:  Prosit, imma jien għandi nagħmel oġġezzjoni.   

  THE CHAIRMAN:  Mela ħalli nagħmilha ċara.  Kien hawn qbil unanimu mill-membri ta’ dan il-kumitat li għal-laqgħat ta’ l-Erbgħa, il-Ħamis u t-Tnejn, minkejja kull deċiżjoni oħra, il-cameraman tas-Super One ikun qiegħed hawn.  Kien hawn it-talba sottomessa formalment u t-talba ntlaqgħet.   U għalhekk jista’ jibqa’ għaddej jiġbed.  

  ONOR. AUSTIN GATT:  Nitolbok tirreġistra formalment l-oġġezzjoni ta’ din in-naħa.

  THE CHAIRMAN:  Is-segretarja tirreġistra formalment u ddaħħalha fil-minuti.

  ONOR. AUSTIN GATT:   Din in-naħa se tressaq mozzjoni formali biex is-Super One illum ma jiġbidx u jittieħed kull tape li għandu li qed jinġibed issa minkejja din il-mozzjoni li qed issir.

  THE CHAIRMAN:  Is-Sedja terġa’ tirrimarka li kien hawn qbil unanimu minn dan il-kumitat fuq deċiżjoni li diġa` ttieħdet u naħseb li dik id-deċiżjoni għandha tiġi rispettata għax inkella l-laqgħat ta’ dan il-kumitat jistgħu jiġu mibdula minn kull laqgħa oħra sussegwenti.  Jien ma naċċettahiex din u nitlob allura li din it-talba, anke jekk ikun hemm mozzjoni formali u l-vot jiġi kontra, li din it-talba mbagħad tmur għand l-iSpeaker ħalli mbagħad hu jagħti ruling finali fuqha.

  ONOR. AUSTIN GATT:  Mr Chairman, safejn naf jien il-konswetudni hawn ġew hija li qabel kull laqgħa nagħtu l-clearance.  

  THE CHAIRMAN:  Iva, u dan sar.  Meta kien hemm din it-talba formali, saret it-talba formali, ġie nformat kulħadd u kulmin kien hawn preżenti ma sab l-ebda oġġezzjoni.  Dan li qed ngħid.  Veru li l-konswetudni hi li nitolbu l-permess għal kull laqgħa u kien hemm talba formali ...  (Interruzzjonijiet)  Kien hawn is-sostitut tiegħek li aċċetta dik it-talba.  Ma kienx hawn oġġezzjoni assolutament.  Kieku kien hemm oġġezzjoni mqar ta’ membru wieħed, it-talba kienet tkun rifjutata.  Din hija sempliċi ħafna.  Aħna m’aħniex qegħdin ngħidu li se noħolqu xi preċedent.  Għal din l-okkażjoni kien hemm talba formali u t-talba ġiet milqugħa.  

Jien m’iniex se naċċetta li mozzjoni taqleb deċiżjoni li jkun ħa l-kumitat f’laqgħa peċedenti u, jekk hemm bżonn, tiġi riferuta lill-iSpeaker biex jagħtina ruling fuqha għall-futur.

  ONOR. AUSTIN GATT:  Jiġifieri inti, Mr Chairman, qed tirrifjuta li jien inġib mozzjoni għall-vot?

   THE CHAIRMAN:  Le, mhux li ġġib mozzjoni għall-vot -  il-mozzjoni tista' ġġibha kemm trid għax għandek il-fakulta` li tagħmel hekk - imma li nagħmlu mozzjoni li taqleb dak li jkun ġie stabbilit minn dan il-kumitat, dan il-kumitat – u l-ebda kumitat - ma jkunx jista' jimxi 'l quddiem għax bl-istess argument tista' titlobni mozzjoni biex inbiddlu t-timetable li kien iddeċieda dwarha minn qabel dan il-kumitat.  Allura jiena nħoss li deċiżjoni formali li kien hawn qbil uninamu fuqha bejn kulħadd, m'għandhiex wara terġa' tiġi  mibdula.  Ma nħossx li dan il-kumitat jista' jimxi 'l quddiem b'dan il-mod.  Se mai d-deċiżjoni li tittieħed mbagħad tiġi riferuta lill-iSpeaker għal deċiżjoni formali.

  ONOR. AUSTIN GATT:  Mr Chairman, jiena nitolbok li għalissa tinnota li s-Super One mhux biss baqa' jiġbed li jrid u li jogħġbu mingħajr ħadd ma jżommu -  imbagħad min jaf kif jeditjaw il-filmat u jġibu lili, imma aħna ma nħabblu rasna assolutament xejn - pero` ma nistax nifhem kif jiena nagħmel mozzjoni formali u dan il-kumitat jirrifjuta li jiddiskutiha.  Ma nafx kif!  

  THE CHAIRMAN:  Ħalli nkun preċiż.  L-ewwelnett għal jiena qed nesiġi li dak li jkun iffilmjat, jiġi ffilmjat bl-aktar mod fidil.  Dan huwa obbligu ta' kull ġurnalist u ma naħsibx li hemm xi dubju dwar dan. 

Il-mozzjoni li qed tressaq inti nistgħu npoġġuha għall-vot u jekk trid li noqogħdu naħlu l-ħin ta’ dan il-kumitat u niddiskutuha, niddiskutuha wkoll, imma jien se nassumi r-responsabbilta` - jista' jkun hemm vot ta' sfiduċja anke fija - li jiena ma naċċettax li deċiżjoni li jkun ħa unanimament dan il-kumitat, liema deċiżjoni qiegħda minuted u l-minuti jkunu ġew approvati mill-istess kumitat, issir mozzjoni biex jinqaleb dak li jkun ġie deċiż.  Se mai d-deċiżjonijiet japplikaw minn għada 'l quddiem.

  ONOR. AUSTIN GATT: Ħalli nipprova nsib via di mezzo. Inti qed tgħid li dak li ġie miġbud s'issa mis-Super One jiġi rrapportat b'mod fidil.  Naqblu li ma jiġix edited?

  THE CHAIRMAN:  Kollox sew, ma jiġix edited.  
  ONOR. AUSTIN GATT: Mela nirtira l-mozzjoni tiegħi, basta jittrasmettuh mingħajr editing.  
  THE CHAIRMAN:  Mela nesiġi li dak li ġie ffilmjat jiġi trasmess mingħajr ma jkun edited.  
  ONOR. AUSTIN GATT:  U naħseb li issa ġibdu biżżejjed.

  THE CHAIRMAN: Issa l-ħin għall-filmati għadda u nitlob lill-mezzi tal-media li joħorġu mill-Kamra.  Nitlob lis-segretarja biex taqra l-korrispondenza li rċevejna.

  L-ISKRIVANA TAL-KUMITAT: Affidavit minn Anthony E. Guillaumier, Chairman tar-Richmond Foundation.   

"I, the undersigned, Anthony E. Guillaumier, holder of I.D. Card No. 80740(M), hereby declare, under oath, the following:-

About four years ago I was approached by Mr. Richard Muscat, who at the time was a member on our Board of Trustees.  Mr. Muscat asked me whether we could make use of some used office furniture for our new offices in St. Venera.

I remember that we had agreed to take some items of furniture and from memory this is what we collected.

Quantity (3) Steel Desks (BIM type)

Quantity (4) Filing Cabinets (BIM type)

Quantity (2) Steel Shelf Unit (BIM type)

A quantity of steel and three wooden chairs, some of which had to be disposed of due to their bad condition.

In my opinion the value of the items donated does not exceed more than Lm175.00.  These items only bear a scrap value.

Statement, sworn in today the 24th day of July 2006.".

Dan il-ġurament huwa ffirmat minn Anthony E. Guillaumier, Chairman, Richmond Foundation u huwa countersigned minn Rachel Mercieca, Deputat Reġistratur, Qrati tal-Ġustizzja ta' Malta, Kummissarju għall-Ġuramenti.

It-tieni korrispondenza ġejja mingħand Charles Mifsud, Director Corporate Services fil-Ministeru ta' l-Affarijiet Barranin u taqra hekk:

“21 ta' Lulju 2006

Hon. Charles Mangion

Chairman

Public Accounts Committee

Għażiż Dr. Mangion

Nixtieq inressaq kjarifika rigward risposta tiegħi fil-laqgħa tal-Public Accounts Committee ta' nhar il-Ħamis 20 ta' Lulju 2006.

Meta ġejt mistoqsi mill-Kumitat Parlamentari jekk il-ħaddiema impjegati fil-VOM kenux fuq bażi ta' Ftehim Kollettiv (Collective agreement), jien irrispondejt fl-affermattiv.  Din kienet l-informazzjoni li kelli jien sa dak il-ħin.  Wara l-laqgħa jien ġejt mgħarraf li l-ħaddiema fil-VOM ma kenux impjegati fuq bażi ta' Ftehim Kollettiv imma fuq bażi ta' kuntratti individwali.  Ftehim Kollettiv kien innegozjat bejn il-VOM u l-UĦM, liema ftehim qatt ma ġie ffirmat.  Għalhekk kien sar ftehim individwali ma' kull ħaddiem, liema ftehim kienu ibbażati fuq il-ftehim kollettiv li qatt ma ġie ffirmat.

Ma kelli l-ebda intenzjoni li nisvija lill-Kumitat imma dawn id-dettalji kont infurmat bihom wara l-laqgħa.

Charles Mifsud 

Direttur, Servizzi Korporattivi.”.

It-tielet korrispondenza hija ffirmata minn John Burlo, Audit Manager, National Audit Office u taqra hekk:

“24 ta' Lulju, 2006

Onor. Charles Mangion

Chairman

Kumitat Permanenti Dwar il-Kontijiet Pubbliċi

Il-Palazz

Valletta

Onor. Mangion,

Nixtieq nagħmel din il-kjarifikazzjoni dwar dak li jien għidt nhar il-Ħamis, 20 ta' Lulju 2006, fir-rigward ta’ ħlas ta' kredituri.

Fir-rapport paġna 27 sub-artiklu 14.1.3 - 'No Ranking of Creditors' hemm imniżżel is-segwenti:

Permess verbali biex jitħallsu kredituri ngħata wara li kien allegat li dawn kienu qed jheddu li se jfittxu lill-gvern għal dak li kellhom jieħdu.

Mir-recordings jirriżulta li s-Sur Charles Mifsud ma qalx li hu kien ta struzzjonijiet biex jitħallsu l-kontijiet ta' dawk il-kredituri biss li kienu qed jheddu li se jieħdu azzjonijiet legali. Li qal kien li kellhom jibdew isiru pagamenti minħabba li kien hemm dan it-theddid.

Kull malintiż li seta’ kien hemm nittama li ġie kkjarifikat bl-ispjega li ngħatat hawn fuq.

John Burlo 

Audit Manager”

Korrispondenza oħra li hija ffirmata minn Alfred A. Zarb taqra hekk:

“24 ta' Lulju 2006

L-Onor. Charles Mangion

President tal-Public Accounts Committee,

Il-Palazz,

Il-Belt.

Onorevoli,

B'referenza għal-laqgħa tal-Public Accounts Committee ta' nhar il-Ħamis 20 ta' Lulju 2006 dwar il "Voice of the Mediterranean" nixtieq nispjega dan li ġej.

Waqt id-diskussjoni dwar ix-xiri tal-karozzi jien għamilt referenza għal-laqgħa tal-kunsill tal-5 ta' Awissu 2002.  Jiddispjaċini li hawn ma kontx korrett.  Erġajt qrajt it-test ta’ l-avviż ta' din il-laqgħa tal-5 ta' Awissu, u skoprejt li din ma kenitx laqgħa tal-Kunsill, iżda laqgħa tal-Bord Malti.

Nixtieq niskuża ruħi miegħek kif ukoll mal-Kumitat għal kull inkonvenjent li stajt ħloqt.

Dejjem Tiegħek,

Alfred A. Zarb”.

  THE CHAIRMAN:  Din hija l-korrispondenza li rċevejna bi kjarifiki dwar ċerti punti li tqanqlu u anke b’risposti għal xi talbiet formali li saru minn dan l-istess kumitat.

L-Onor. Leo Brincat.

  ONOR. LEO BRINCAT:  Mr Chairman, jekk fhimt sew, l-aħħar darba l-Onor. Tonio Fenech kien qal li t-terminal benefits tħallsu in line mal-provvedimenti tal-collective agreement.  Billi hawnhekk issa qed jiġi kkonfermat li l-ftehim kollettiv ma baqax in vigore u ġew fis-seħħ individual agreements li ffirma l-managing director mal-ħaddiema nfushom, jista’ jkollna konferma at this stage mingħand is-Sur Naudi, mingħajr ma niddevja l-aġenda tiegħek, jekk fl-individual contracts li kellhom l-impjegati kellhomx provvediment għal terminal benefits,  għax jiena għandi informazzjoni li ma kellhomx? 

  THE CHAIRMAN:  Mela nistgħu nibdew bil-progress għal-laqgħa tal-lum. Kien ipprogrammat li llum nagħmlu mistoqsijiet lis-Sur Richard Muscat li ovvjament ġie mill-Irlanda appuntu biex ikun jista’ jirrispondi għad-domandi ta’ dan il-kumitat.

Nitlob lill-permanent secretary fil-ministry of foreign affairs sabiex iġġib kopja ta' dan l-individual agreement u jekk dawn l-individual contract agreements qegħdin parti mid-dokumenti li hemm għand l-awditur ġenerali, nitolbu sabiex sal-laqgħa t’għada jkun jista’ jipprovdi dawn id-dokumenti biex nikkjarifikaw l-affarijiet li tqanqlu.  Issa nitlob lis-Sur Richard Muscat u lill-awditur ġenerali sabiex jersqu fuq il-mejda magħna. 

Insellimlek Sur Muscat u xtaqt nibda b’żewġ mistoqsijiet. L-ewwelnett nixtieqek tiddefinixxi x’kienu ir-responsabilitajiet tiegħek fil-VOM matul iż-żmien li tkopri l-investigazzjoni ta’ l-awditur ġenerali.  It-tieni nett, nixtieqek tgħidilna jekk inti kontx tifforma parti mill-kumitat intern fi ħdan il-ministeru ta’ l-affarijiet barranin, li kien jikkomprendi kemm lis-Sur Zarb, rappreżentanti mis-segretarjat tal-ministru u lilek, li fih kontu titkellmu dwar il-ġestjoni tal-VOM. 

  IS-SUR RICHARD MUSCAT (Ambaxxatur ta’ Malta għall-Irlanda u ex Managing Director tal-VOM): Insellem lilek, Mr Chairman u lill-membri tal-kumitat. It-tieni kuntratt tax-xogħol tiegħi li jġib id-data ta’ l-1 ta’ Lulju, 2003, li ffirmajt jiena mal-permanent secretary ta’ dak iż-żmien, poġġieli forma ta’ mission statement.  

L-ewwel, li naturalment managing director għandu jaġixxi “in accordance with the decisions of the board of councillors”, u naturalment jiena responsabbli direttament lejhom. Il-forma tal-mission statement tgħid li: “The production of radio programmers containing positive factual information on current events …”. 

It-tieni punt kien “the maintenance of contact with Maltese communities living abroad through programmes designed to bring to the attention …”. Jekk triduni naqrah kollu, naqrah kollu, pero` ma nafx jekk intomx sodisfatti b’hekk. 

  THE CHAIRMAN: Inti qed tirriferi għall-agreement ta’ l-1 ta’ Lulju, 2003. Kien hemm ieħor qablu allura? 

  IS-SUR RICHARD MUSCAT: Ovvjament, kien hemm ieħor fl-2000 għax kienu three-year contracts. 

  THE CHAIRMAN: Allura tista’ tagħtina tat-2000, jekk jogħġbok, għax dan ir-rapport ta’ l-awditur ikopri mis-sena 2000 sas-sena 2003. 

  IS-SUR RICHARD MUSCAT:  Imma m’għandix kopja tiegħu fuqi hawnhekk. 

  THE CHAIRMAN:  L-ieħor simili għal dan?

  IS-SUR RICHARD MUSCAT: Iva, dażgur. Bejn wieħed u ieħor kienu l-istess affarijiet. It-tibdiliet kienu biss fid-data u f’dettalji oħrajn bħalma kien is-salarju u xi kundizzjonijiet oħrajn.

  THE CHAIRMAN: Tista’ tidentifikalna r-responsabbiltajiet li kellek?

  IS-SUR RICHARD MUSCAT: Ir-responsabbiltajiet tiegħi kienu prattikament l-istess. 

It-tielet punt kien “the possibility of reaching overseas listeners, providing  information on current affairs through features covering the several opportunities that Malta offers in the development of all sectors of the economy …”. 

Punt ieħor kien “the maintenance of professional journalism in programme content, production and presentation, accuracy and impartiality in news broadcasts, and factual reporting of events with socio-political association.”. 

Imbagħad kien hemm li “to carry out these functions, the managing director will be responsible for the management and administration of the station, as well as the financial control …”.   U hawnhekk għamilli lista ta’ tasks li jiena ridt insegwi li kienu dawn: 

“The managing director will be responsible for the running of the Voice of the Mediterranean in accordance with the agreement currently in force and any future changes, modifications, …. 

In parallel, the managing director shall develop with the concurrence of the Board of Councillors, other services (e.g. publications, exhibitions of general international and national interest) that will be required to carry out the additional objectives indicated above. He shall be responsible for the operation of these services.”. 

Is-sitt punt li jitkellem dwar position and responsibilities jgħid li jiena bħala managing director għandi post ta’ full-time office u jkolli l-functions tiegħi kollha dedikati għall-VOM u huwa biss bl-awtorizzazzjoni li nista’ nagħmel xogħol ieħor. Fil-fatt kont ambaxxatur mhux residenti u naturalment dak iż-żmien kelli ukoll l-awtorizzazzjoni li jiena nista’ nokkupa dik il-kariga. 

Punt sebgħa kien dwar salary and remuneration li kien pegged ma’ scale 4 of the public service salary scale.  Hawnhekk jingħad li – 

“The managing director will be entitled to a hospitality allowance of Lm700 annually, payable against receipts of statement of expenses, a fully-expensed car with a weekly fuel allowance of Lm15 and free telephone facilities; 

He will be entitled to the general cost of living increases and bonuses the government shall authorise from time to time, provided however that these are not already being enjoyed by him under any of the provision of the Social Security Act.”. 
Fil-conditions of service hemm li the general service conditions of the Employment and Industrial Relations Act 2002 shall apply. Hawnhekk hawn li:
“This agreement shall be valid for three years commencing 1st July 2003. It may be renewed for an additional  period of not less than three years under the same terms and conditions, or under other terms and conditions which would have been agreed upon between the two parties. 

If the managing director shall be compelled by reason of ill-health (not caused by his own misconduct) to resign office or if, at any time, it shall be certified by a duly qualified medical officer that he is incapable by reason of infirmity of mind or body (not caused by his own misconduct) of rendering further effective service, the financial remuneration due in each particular instance shall be paid up to the date of such resignation or certificate. A certificate duly signed by a qualified medical officer shall be conclusive evidence on the question as to whether the Managing Director was compelled to resign his office by reason of ill-health.

If the Managing Director shall at any time after signing hereof, neglect or refuse for any cause (other than ill-health not caused by his own misconduct) or become unable to perform any of his duties or to comply with any order, or shall disclose any information respecting the affairs of the government to any unauthorised person/s or shall in any manner misconduct himself, his employment may be terminated forthwith and thereby all rights and advantages reserved to him by this Agreement shall cease.

 In the event of pecuniary damage arising from disregarding or failing to comply with any order, standing order or instruction given by the Permanent Secretary,  or from any neglect of duty whatsoever on his part, the Managing Director may be liable to a deduction from his salary to make good the damage or any part thereof, the amount of which shall be fixed by the Permanent Secretary.  

The Permanent Secretary, Ministry of Foreign Affairs, in his own capacity, or on the recommendation of the Board of Councillors,  may terminate this agreement. In the circumstances, to the exclusion of all other reasons given above, the Managing Director shall be entitled to half of the remaining financial remuneration due to him (salary, allowances, vacation leave, sick leave and bonuses) for the outstanding period pertaining to the said Agreement, had this Agreement remained in force. Such financial remuneration shall be paid in full by not later than two calendar months from the termination of the Agreement. 

The Managing Director, at any time  after the expiration of three months from the commencement of the Agreement date, may terminate his engagement by giving three months notice in writing, failing which he will be obliged to pay half the remaining financial remuneration due to him for the outstanding period pertaining to the said Agreement,  had this Agreement remained in force. 

This Agreement cancels and supersedes any other verbal and written agreement that may have been valid before now.”.

  THE CHAIRMAN: For the record, subject to confirmation qed tgħid li dan huwa l-istess kuntratt bħal ta’ qablu? (Interuzzjonijiet) 

  IS-SUR RICHARD MUSCAT: By and large huwa l-istess. Issa d-dettalji ma nafx  …. 

  THE CHAIRMAN: Jiġifieri by and large fl-essenza tiegħu huwa l-istess. Mela inti kellek żgur responsabbilta` għall-financial control u anke għall-engagement tal-ħaddiema. 

  IS-SUR RICHARD MUSCAT: Eżattament.

  THE CHAIRMAN: Qed naqblu mela li bħala managing director kellek din ir-responsabbilta`. Jekk m’hemmx oġġezzjoni mill-kumitat xtaqt li nagħmlu photocopy tal-kuntratt tax-xogħol. 

  IS-SUR RICHARD MUSCAT: Mr Chairman, jien għandi dan it-text li ppreparajtu jiena u dispost li noffrih lill-kumitat. Jiġifieri m’hemmx għalfejn tieħu l-paġna biss imma tista’ tieħdu kollu għaliex fih il-kummenti tiegħi anke għar-rapport.  

  THE CHAIRMAN:  Il-kumitat ma jsibx oġġezzjoni għal kwalunkwe dokument li jista’ jiġi ntavolat sakemm ikun hemm qbil unanimu.  

  ONOR. LEO BRINCAT:  Jista’ s-Sur Naudi jibagħtilna kopja ta’ l-ewwel kuntratt ukoll?

  THE CHAIRMAN:  Hawn rikjesta, qabel ma nipproċedu, biex ngħidu lill-permanent secretary tal-foreign affairs sabiex tibgħat kopja lil dan il-kumitat ta’ l-ewwel contract of service 2001-2003.  

It-tieni mistoqsija li rrid nagħmillek hija jekk inti kontx tifforma parti minn kumitat intern fil-ministeru li kien kompost mis-Sur Zarb, bħala membru tal-bord of councillors tal-VOM u minn rappreżentati mis-segretarjat tal-ministru ta’ l-affarijiet barranin, fejn kontu tiddiskutu, anke jekk mhux formalment, il-ġestjoni tal-VOM.

  IS-SUR RICHARD MUSCAT: Dak kien kumitat ad modus operandi, ma kienx strutturat u jien kont parti minnu għaliex kien jiddiskuti biss ir-running of management affairs.  

  THE CHAIRMAN: Tikkonferma li f’waħda minn dawn il-laqgħat inti kellek instructions mis-Sur Zarb hawn preżenti – u dwar dan kien hemm ukoll il-qbil tal-kumitat, għalkemm mhux formali – sabiex fit-tmexxija u l-ġestjoni tal-VOM, speċjalment fejn jidħol l-aspett finanzjarju, għandhom ikunu rispettati r-regolamenti finanzjarji tal-public sector tal-gvern?

  IS-SUR RICHARD MUSCAT: Iċ-ċirkostanza partikolari ma niftakarhiex, pero` jien nifhem li seta’ kien hemm rakkmandazzjonijiet min-naħa tas-Sur Zarb.  Jien ma kelli l-ebda oġġezzjoni bħalma qatt ma kelli oġġezzjoni ...  Kieku kien hemm il-financial regulations applikabbli għall-VOM, bla dubju ta’ xejn, dawn ma kenux ikunu l-babaw għalija.  Jien għamilt 11-il sena naħdem mal-gvern -  għamilt żmien ukoll bħala segretarju parlamentari - u bħalissa qiegħed ukoll mal-gvern u qed nosserva dawn ir-regolamenti.  Voldieri kieku kien hemm direttiva biex dawn jiġu osservati dawn kienu jkunu parti minnhom, imma la qabel kont hemm jien u lanqas meta kien hemm jien ma qatt kien hemm din id-direttiva.

  THE CHAIRMAN:  Jiġifieri qatt ma kellek direttiva, anke fi ħdan il-kumitat intern tal-ministeru ta’ l-affarijiet barranin?  Qatt ma kien hemm qbil fid-diskussjonijiet tagħkom li dawn il-proċeduri għandhom jiġu segwiti?  

  IS-SUR RICHARD MUSCAT:  Li jkun hemm appelli nista’ nifhem,  bħal li wieħed japplika, niftakru jgħid ...(Interuzzjonijiet)  Appelli seta’ kien hemm imma direttivi qatt.

  THE CHAIRMAN:  Appelli kien hemm imma direttivi espliċiti ma kienx hemm.

  IS-SUR RICHARD MUSCAT: Appelli seta’ kien hemm għaliex jien għedt li ma niftakarx id-dettalji. 

  THE CHAIRMAN:  Il-Ministru Gatt.

  ONOR. AUSTIN GATT:  Sur Muscat, il-permanent secretary qatt tak xi direttiva biex issegwi il-financial u l-employment regulations tal-gvern?

  IS-SUR RICHARD MUSCAT: Le, qatt.  

  ONOR. AUSTIN GATT:  Il-bord li huwa l-enti legali li kien imexxi l-VOM qatt tak xi direttiva biex issegwi l-financial u l-employment regulations tal-gvern? 

  IS-SUR RICHARD MUSCAT:   Le, qatt.  

  ONOR. AUSTIN GATT:  Il-ministru ta’ l-affarijiet barranin qatt tak xi direttiva biex inti ssegwi l-financial u l-employment regulations tal-gvern?

  IS-SUR RICHARD MUSCAT:   Le qatt.  

  ONOR. AUSTIN GATT:  Milli jirriżultalek, il-managing directors preċedenti tiegħek qatt segwew jew kienet il-prattika interna li jsegwu l-financial u l-employment regulations tal-gvern?

  IS-SUR RICHARD MUSCAT: Sakemm kont informat diġa` mill-bidu li bdejt jiena, anke meta ħadt over,  jidhirli li ma kienx hemm.  Qatt ma qaluli li kien hemm.

  ONOR. AUSTIN GATT:  Indipendentement mir-regolamenti finanzjarji tal-gvern, jekk nieħdu l-kummenti li saru, indipendentement jekk osservawx ir-regolamenti finanzjarji tal-gvern – ejja ngħidu għall-grazzja ta’ l-argument li hemm qbil li ma kenux japplikaw għall-VOM - imma xorta waħda saru ċerti kummenti fir-rapport ta’ l-awditur ġenerali li forsi wieħed jista’ jgħid:  Imma dawn għalfejn saru?  Inti għandek xi kummenti tiegħek fir-rigward tad-diversi istanzi li hemm fir-rapport ta’ l-awditur ġenerali?

  IS-SUR RICHARD MUSCAT:  Kummenti għandi u proprju t-text li rriferejt għalih qabel jelenkahom.  Dan it-text fih kummenti dwar dak li deherli li ma naqbilx miegħu jew li rridt nagħmel kjarifika tiegħu.  

  ONOR. AUSTIN GATT:  Ħalli nibda nsemmi wieħed wieħed.  L-aktar wieħed li jispikka huwa l-kuntratt dwar l-internet u l-kumpannija Cyberspace.  Wieħed jista’ jgħid:  Minkejja li dan il-kuntratt m’huwiex soġġett għar-regolamenti tal-gvern, x’inhi l-ispjegazzjoni tas-Sur Muscat fuq dan il-kuntratt?  

  IS-SUR RICHARD MUSCAT: L-ispjegazzjoni tiegħi fil-kuntest ta’ kif żvolġew iċ-ċirkostanzi hija hekk.  Meta jien dħalt fil-VOM kien qiegħed jiġi maħlul kuntratt li kien hemm bejn il-VOM u Malta Media minħabba xi problemi li kien hemm.  Jiena dħalt waqt li kien qed jiġi xolt dak il-kuntratt li, fost affarijiet oħra, kellu  jagħmel website għall-VOM.  Fil-fatt din kienet housed ġo Terranet.  Ovvjament l-istruzzjonijiet li tawni meta ħadt l-appointment ma kenux biex jien noqgħod watchman, imma biex naħdem u nagħmel revamp ta’ l-istazzjon.  U waħda mill-affarijiet li anke l-kunsilliera Maltin inkarigawni biex nagħmel kienet proprju li nagħmel revamp fis-sistema diġitali, li ma kenitx teżisti, networking u affarijiet bħal dawn.

Sadanittant bdejt nixtri xi computers biex jimtlew l-iskrivanji, daqqa mingħand kumpannija u daqqa mingħand oħra, ħalli dejjem nieħu l-aħjar prezzijiet u bdejt insib li fil-prattika, meta jkolli bżonn is-servizz, min jiġini ta’ ċertu ditta ma jmisslix il-computers tad-ditta l-oħra għaliex jgħidli li dawk ma jkunux tagħhom.   Allura bdejt insib ruħi konfuż li kull darba rrid infittex u nkun mgħaġġel biex nieħu risposta u ma jkollix u niġi f’diffikulta.  Hemmhekk jien sibt lis-Sur Tony Cassar, li kien imexxi kumpannija li jisimha Sole Trader, xi ħaġa hekk u dan beda jeħodli ħsieb it-troubleshooting tal-computers kollha mingħajr ma joqgħod jara ta’ liema ditta huma.

Jien rajtu jaħdem u rajt il-kompetenza tiegħu, l-iskills tiegħu u l-familjarita` tiegħu mal-web design u l-graphic design li kien magħruf għalih u meta ġejt għall-mument meta l-website li kien hemm qabel dħalt jien kienet se tispiċċa, ridt li l-alternattiva għaliha tkun website interattiva, in-house u mhux housed x’imkien ieħor.  Għalhekk kelli nagħmel is-sistema diġitali kollha li kien impenn mhux żgħir.  Hemmhekk jiena rajt li kelli ċertu affjatament mas-Sur Tony Cassar fuq ix-xogħol, iddiskutejt miegħu l-pjan tiegħi, tlabtu u ġabli l-business plan.  Il-business plan li ġabli ddiskutejtu mal-councillors.

  THE CHAIRMAN:  Nixtieq punt ta’ kjarifika.   Is-Sur Tony Cassar huwa l-persuna li inti tajt il-kuntratt? 

  IS-SUR RICHARD MUSCAT: Issa ġej għal dik.  Kont qed ngħid li l-pjan iddiskutejtu mal-councillors Maltin li approvawh u qaluli to go ahead.  Issa hawnhekk naħseb tajjeb li fil-kuntest ta’ kif żviluppaw l-affarijiet ...   

  THE CHAIRMAN:  Min qallek to go ahead?

  IS-SUR RICHARD MUSCAT: Iż-żewġ kunsilliera Maltin u naturalment anke s-substitute councillors li kien hemm preżenti.  
  THE CHAIRMAN:  Min kienu dawn?

  IS-SUR RICHARD MUSCAT: Is-Sur Izzo u s-Sinjorina Darmanin.  Dan kien qisu f’nofs is-sena 2001.  Is-sequence of events kienet din.  F’Novembru ta’ dik is-sena stess, jiġifieri ta’ l-2001, nirċievu Lm133,000 bħala pagament mingħand il-Libjani, li kien wieħed minn tliet pagamenti li għamlu fi żmien 12-il xahar.  Minn April 2001 sa Mejju 2002 dawn ħallsu Lm0.5 miljun.  Meta dħalt lili qaluli li dawn ikunu late pero` dejjem iħallsu eventwalment u fi żmien 12-il xahar ġew tliet pagamenti u dan kien wieħed minnhom.  Fil-laqgħa tal-bord li saret fid-29 ta’ Ottubru, 2001 mhux talli ferħu bil-pjan u approvah anke l-kunsill li kien jissejjaħ il-council of administration  of the Voice of the Mediterranean, talli huma stess offrew li l-ispiża diġitali jħallsuha huma mbagħad jaqtgħuha mid-dues tagħhom.  Daqshekk kienu entużjasti bil-pjan li kont qed naħdem fuqu.

  THE CHAIRMAN:  Fuq l-ewwel kuntratt qegħdin nitkellmu.

  IS-SUR RICHARD MUSCAT:  Iva, għall-ewwel kuntratt.  

  THE CHAIRMAN:  L-ewwel kuntratt kemm kien?

  IS-SUR RICHARD MUSCAT:  L-ewwel kuntratt kien ta’ madwar Lm11,000.  Wasalna għal Jannar 2002, jiġifieri xahrejn biss wara u ġiet l-evacuation order.  Din ġiet waqt li aħna konna għaddejjin bil-pjan ta’ l-għamara l-ġdida li kienet waslet fil-premises tal-Furjana. L-evacuation order ġiet bit-telephone minn awtorita` tal-gvern.  Ma kienx hemm lok ta’ diskussjoni u peress li kienet a cabinet decision, jien immedjatament ridt nibda naħseb x’se nagħmel.

Jien immedjatament ċempilt lis-Sur Zarb u lis-Sur Spiteri u nformajthom b’din id- deċiżjoni li ħaditna by surprise.  Is-Sur Zarb, li wkoll ma kienx qed jistenniha, qalli:  Richard, ikteb ittra malajr malajr lill-ministru u għidlu b’din l-istorja għaliex mhux l-ewwel darba li ppruvaw ineħħuna, imma jidher li din id-darba hemm deċiżjoni serja, allura ikteb lill-ministru u esponi l-problemi. Jiena ktibt lill-ministru proprju dak il-ħin stess u għedtlu li kellna dik id-deċiżjoni li lill-VOM kienet se tpoġġih f’sitwazzjoni diffikultuża għaliex kellna l-ispejjeż, kellna l-management tagħha, ma kenitx faċli, konna mgħaġġlin u allura … Anzi fl-aħħar ta’ l-ittra semmejtlu dawn il-punti – u nikkwota: 

“There have been several similar attempts in the past by the planning authority and the agreement between the Malta government and the Libyan government for the setting-up of VOM speaks specifically of the premises to be located in Floriana, where it is at present.” 

– għax kien imdaħħal fl-agreement -

“The station has embarked on a refurbishing programme that started during last summer and is still in progress.  This programme, made to fit the needs of these premises, includes the following measures;”.
  THE CHAIRMAN:  Sur Muscat, l-Onor. Gatt għamillek mistoqsija dwar id-differenza bejn l-ewwel kuntratt ta’ madwar Lm11,000 u t-tieni kuntratt ta’ aktar minn Lm36,000 u li skond ir-rapport ta’ l-awditur dawn kienu jagħtu l-istess servizzi.  He went straight to the point u staqsik kif wara tmien xhur fuq l-istess servizzi, il-fee telgħet three times as much.  Dik hija bażikament il-mistoqsija li għamillek.  

  IS-SUR RICHARD MUSCAT:  Jiena nara li d-differenza kienet sostanzjali. Id-differenza kienet mhux fil-general mission statement tal-kuntratt, imma fil-kontenut u fil-volum tax-xogħol.  Għalhekk jien ippruvajt nagħti l-background għax huma qegħdin f’sitwazzjoni …

  THE CHAIRMAN: Ħu paċenzja. Ma naħsibx li l-kuntratt kien fih mission statement. Jiġifieri qed tgħid li s-services contracted fl-ewwel kuntratt u s-services contracted fit-tieni kuntratt kienu differenti? Jiġifieri fit-tieni kuntratt kienu iktar estensivi li allura jiġġustifikaw il-qabża fil-ħlas? 

  IS-SUR RICHARD MUSCAT:  Iva, Mr Chairman u nsemmillek żewġ punti prinċipali. Wieħed minnhom kien dak ta’ 24-hour availability. Dawn kienu contracted round the clock, jiġifieri jekk jinqala’ xi ħaġa dawn riedu jkunu available bil-lejl u bi nhar.  Dik l-ewwel waħda.

  THE CHAIRMAN:  Sur Muscat, tajjeb li int u għaddej telenkahom għax jiena imbagħad se nistaqsi lill-awditur jgħidilna għaliex wasal biex jgħid li s-servizzi ordnati kienu simili fiż-żewġ kuntratti.

  IS-SUR RICHARD MUSCAT:  It-tieni differenza kbira li kien hemm bejn dak li konna qegħdin nagħmlu fil-Furjana bħala web casting u graphic design, eċċ. compared ma’ dak li ridt mingħandu ġo Birkirkara, peress li l-post kien ikbar u allura sar dipartiment ta’ l-ICT veru u proprju, il-volum tax-xogħol kien enormament differenti.  Kellu bżonn aktar manhours biex imexxih u kellu firxa kbira ta’ servizzi li nista’ nippreżenta l-lista tagħha – għalkemm diġa` ġiet prezentata f’xi laqgħa oħra – fejn fosthom kien hemm internet service, internet server u website.  Jiġifieri kien hemm lista sħiħa ta’ inizjattivi u duties oħra li  fil-Furjana ma setgħux jiġu esegwiti.

  THE CHAIRMAN: Jiġifieri inti għandek is-servizzi fuq l-ewwel kuntratt u s-servizzi fuq it-tieni kuntratt li tista’ tgħaddihom lil dan il-kumitat?

  IS-SUR RICHARD MUSCAT: Iva, dażgur, bil-qalb kollha.  Ta’ l-ewwel wieħed sfortunatament m’għandix kopja hawnhekk, imma dan li għandi jelenka dak li kien qed isir ġo Birkirkara u li m’hemmx paragun ma’ dak li seta’ jsir fil-Furjana.

  THE CHAIRMAN:  Ippermettili ninterrompik għaliex dan huwa punt importanti.  Ir-rapport ta’ l-awditur jgħid li ż-żewġ kuntratti kienu kważi l-istess.  Nistgħu naraw daqsxejn x’kien fih l-ewwel kuntratt u x’kien fih it-tieni kuntratt?  Nitlob lill-awditur jgħid id-differenza jew is-similarities bejn iż-żewġ kuntratti, abbażi ta’ dak li ġie rrapportat.

  IS-SUR JOHN BURLO (Audit Manager, NAO): Hawnhekk,  Mr Chairman, għandna kopja taż-żewġ kuntratti se npoġġihom fuq il-mejda tal-kumitat ħalli jkun jista’ jarahom kulħadd.

  THE CHAIRMAN:  Imma tista’ tispjegahomlna?

  IS-SUR JOHN BURLO: Prattikament ma jgħid xejn differenti t-tieni wieħed mill-ewwel wieħed.  Din ikkonfermajniha anke mas-Sur Cassar ta’ Cyberspace meta konna kellimnih waqt l-interview tagħna.

  THE CHAIRMAN: Tista’ for the record tgħidilna x’kien fih l-ewwel wieħed u x’kien fih it-tieni wieħed?  

  IS-SUR JOHN BURLO:  Hawnhekk għandna li – 

“These services include: Live audio streaming, live audio transmission, inclusive of installation of optic fibre connection, cable modem & connection to server.  The live audio stream will be made available to the radio station 24 hours a day, 365 days a year, with no bandwidth limitations.”. 

Hawnhekk qed naqra mill-ewwel kuntratt. 

  THE CHAIRMAN:  Tista’, for record purposes,  tgħidilna f’liema data sar?
  IS-SUR JOHN BURLO:  Hawnhekk hawn “contract made this day, 14th day of September 2001.”.

Imbagħad għandna lease of VOM Web Server:
“10GB WebServer which includes connection to two multiple internet backbones, hosting in data centre in London, technical back-up and support, software provision and installation, and software & data back-up.  This also includes the installation of a mail server, registration of domain name and access monitoring.  Included also is installation of 3rd party software:  PHP, MSQL Microsoft Media.
One time installation charge Lm240

Annual Price for Leasing      Lm2,260”.

Imbagħad kien hemm design of interactive VOM website:
Webpage design would involve the initial design of the VOM website and would include:

· Design of the user interface and implementation of the web services mentioned above.

· Secure server certificate to handle credit card transactions.

· Creation of graphics and flash animations.

· Creation of user interface to navigate the VOM website.

· Any other item related to the initial design of the web interface.

One time cost for the above is Lm1,900.”.

Imbagħad hemm il-maintenance agreement.
Under the maintenance agreement, Cyberspace Design Malta will provide:

· Managing the website, updates and smooth running of software.

· On call fees for emergency servicing of hardware and software.

· Routine software and hardware maintenance, including virus scanning and data backups.

· Consultancy services regarding marketing the website.

· Promotion of website through search engine registration.

· Regular meetings with management.

· Conversion of audio files to digital format.

· Uploading of digital files to server for streaming.

· Updating of web content.

Yearly Maintenance Agreement Lm8,160.”.

Imbagħad hemm item oħra, installation charges:
This would include the actual hardwiring of the internet radio station, setting up of hardware, cabling, installation and termination of network, linking to data centers amongst other links.  This cost would also include the setting up of a network within the radio station so that each computer would be linked to each other. This would also allow each terminal to have internet browsing and email capabilities.

One time Implementation cost is Lm2,500.

This cost includes, the hardware for a 100MB network.

Supply & installation of 15 network cards

Supply & installation of UTP cabling

Supply & installation of trunking & network points

Supply of 100MB Intranet SMC switch

Termination of UPT cabling

Configuring of network

Installation of Internet sharing on all PCs.

Hardware
· Intel Pentium III server 1 Gig processor, 512 MB Ram

· Intel Pentium III terminal work station

· 17" & 15" monitors

· Creative Live.  PCI Platinum 5.1

· 4 Point surround system

· Flatbed scanner

· CD-writer, CD-recorder

The contract will cover a three-year period, renewable automatically after the third year.”.

Imbagħad hawn hawn il-payment schedule kif se ssir u jekk trid nistgħu naqrawha wkoll.

  THE CHAIRMAN:  Jiġifieri inti hawnhekk qed tikkonferma li dak kien l-ewwel kuntratt.  Tikkonferma li t-tieni kuntratt kien jipproduċi bażikament dan l-istess kuntratt?

  IS-SUR JOHN BURLO:  Ftit jew wisq iva.

  THE CHAIRMAN:  Tista' tagħtini kopja tagħhom it-tnejn ħalli nkunu nistgħu nagħmlu kopji għall-benefiċċju ta' dan il-kumitat?  

  ONOR. AUSTIN GATT:  Tista' tgħidli kemm kien hemm servers il-Furjana u kemm kien hemm servers Birkirkara?

  IS-SUR JOHN BURLO: Is-servers tħallsu separatament, ma kellhomx x'jaqsmu mal-kuntratt.

  ONOR. AUSTIN GATT:  Jien mhux hekk staqsjtek.  Inti għamilt rapport u jien mingħandek nippretendi li tgħidli kemm kien hemm servers funzjonanti l-Furjana u kemm kien hemm servers funzjonanti Birkirkara.

  THE CHAIRMAN:  Inti qed tistaqsi kemm kien hemm fil-kuntratt?

  ONOR. AUSTIN GATT:  Le, m’iniex qed nistaqsi x'jgħid il-kuntratt imma qed nistaqsi kemm kien hemm.  Għax min jifhem xi ħaġa fil-mod kif isiru l-kuntratti, speċjalment f'dak li għandu x'jaqsam mal-maintenance cost u l-mod kif trid iżżomm l-affarijiet -  naħseb li xi ħaġa żgħira nifhem f'dan il-qasam – jaf li jekk għandek server wieħed huwa mod u jekk għandek ħames servers huwa mod ieħor.  Jien qed nistaqsi domanda bażika.  Kemm kien hemm servers il-Furjana u kemm kien hemm servers Birkirkara?

  IS-SUR JOHN BURLO:  
Naraw ir-rapport tekniku tal-konsulent li qabbadna aħna u nkun nista' nwieġbek dwar dan il-punt għax jien m'iniex tekniku.

  ONOR. AUSTIN GATT:  Bir-rispett kollu, fir-rapport li intom qassamtu u qrah kulħadd qed tgħidu li l-maintenance cost li għandu Birkirkara huwa eżorbitanti.  Jien staqsejt domanda fundamentali li tiddetermina l-maintenance cost.  Ma tafx tirrispondini?

  IS-SUR JOHN BURLO:  Mhux ma nafx nirrispondik imma m'iniex il-bniedem tekniku li nista’ nirrispondik fuq servers u mhux servers. 

  ONOR. AUSTIN GATT:  Jiena numru qed nitolbok,  m’iniex qed nistaqsik fuq il-kapaċita` tas-servers.  Dik lanqas nazzarda nistaqsihielek!  Jien qed nistaqsik dwar numru, jekk hemmx wieħed jew ħamsa. 

  THE CHAIRMAN: Jekk hemm bżonn inġibu lill-persuna teknika li tkun tista’ tirrispondi dawn id-domandi.  Li xtaqt nistaqsi jien huwa dan:  Iż-żewġ kuntratti, dak ta' Settembru u dak li sar sussegwentement, il-contracts for service ta' kull wieħed kienu simili jew kienu differenti?

  IS-SUR JOHN BURLO: Il-contractual services li ngħataw fit-tieni kuntratt kienu simili ħafna għal ta' l-ewwel wieħed.

  THE CHAIRMAN:  Anke f'dak li huwa supply ta' materjal, hardware, software u servizzi oħra relatati ta' maintenance magħhom?

  IS-SUR JOHN BURLO:  Ftit jew wisq iva. 

  THE CHAIRMAN: Imma kien insinifikanti l-kambjament jew kien wieħed konsiderevoli?  Din hija l-mistoqsija.

  IS-SUR JOHN BURLO:  Kien insinifkanti għax anke meta tlabna lill-kuntrattur stess biex jispjegaha, qalilna li l-affarijiet li kien hemm differenti ngħataw barra mill-kuntratt.  Aħna għednilu li l-kuntratt li ffirma kien binding mhux il-jobs li tqabbad wara.

  THE CHAIRMAN:  Jiġifieri l-kuntrattur qallek li apparti l-kuntratt, ingħata tasks oħra?

  IS-SUR JOHN BURLO:  Iva.  

  THE CHAIRMAN:  Imma dawk it-tasks kienu kompriżi fir-remuneration li saret jew kien sar ħlas addizzjonali?

  IS-SUR JOHN BURLO:  Hu jrid jgħid li huma saru mat-tieni kuntratt li ffirma, pero` m'hemmx speċifikat dawn l-affarijiet li tqabbad extra x'inhuma.  Allura għalina aħna binding hemm xi ffirma hu fit-tieni kuntratt.

  THE CHAIRMAN:  L-Onor. Gatt.

  ONOR. AUSTIN GATT:   Kien hemm internal network il-Furjana?

  IS-SUR JOHN BURLO:  Iva, jidhirli li kien hemm.

  ONOR. AUSTIN GATT:  Kien hemm internal network Birkirkara?

  IS-SUR SIMON CIANTAR (Principal Auditor, NAO):  Network f’Birkirkara kien hemm.  

  ONOR. AUSTIN GATT:  Sur Burlo, min kien il-konsulent tagħkom ta’ l-IT li għamel ir-rapport tekniku?

  IS-SUR JOHN BURLO:  Ċertu Louis Borg.

  ONOR. AUSTIN GATT:  Dan impjegat ta' l-audit office jew kuntrattur?

  IS-SUR JOHN BURLO:  Le, dan barrani li kien imqabbad minna.  

  ONOR. AUSTIN GATT:  Qabbadtuh apposta għal dan ix-xogħol.  Nista' nistaqsi kemm tħallas?

  IS-SUR JOHN BURLO: Bagħtilna kont ta' Lm250. 

  ONOR. AUSTIN GATT:  Ġibtu quotations għalih?

  IS-SUR JOHN BURLO: Ma ġibniex quotations għax lanqas stajna nsibu persuna biex tagħmel dan ix-xogħol.    

  ONOR. AUSTIN GATT:  Nieħu gost ninnota li n-national audit office ma segwiex il-procurement regulations! 

  IS-SUR JOHN BURLO:  Ma stajna nsibu lil ħadd.

  THE CHAIRMAN:  Naħseb li l-aħħar osservazzjoni m'għandha x'taqsam xejn ma' dan.  Se mai imbagħad ninvestigaw lill-audit office.  Dan huwa kumment li m'għandu x'jaqsam xejn ma' dak li għandna quddiemna.  

Aktar domandi?  L-Onor. Brincat.   

  ONOR. LEO BRINCAT:  Jien nixtieq li niftħu ftit is-suġġett u ma nibqgħux fuq item wieħed biss.  

Sur Muscat, irrispettivament mill-kwestjoni ta' financial regulations jew le, jidher ċar mir-rapport ta' l-awditur li kien hemm allegazzjoni, at this stage, ta' nuqqasijiet abbużivi min-naħa tiegħek, ta' malpractices u anke ta' mismanagement sfaċċat.  Xtaqt inkun naf jekk inti, fl-ittra li bgħatt lill-ministru tiegħek biex tispjega l-pożizzjoni tiegħek, weġibtx għal dawn kollha u l-iktar items li xtaqt tweġiba dwarhom jiena huma dawn li se nsemmi.

  THE CHAIRMAN: Onor. Abela, għandek point of order? 

  ONOR. ANTHONY ABELA (Segretarju Parlamentari): Le, xtaqt nistaqsi xi ħaġa oħra relatata ma’ dak li kien qed jistaqsi dwaru l-Onor. Gatt lis-Sur Burlo.

  THE CHAIRMAN:  Imma ħu daqsxejn paċenzja ħalli jagħmel il-mistoqsija l-Onor. Brincat l-ewwel.

  ONOR. LEO BRINCAT: Mr Chairman, jiena għamilta ċara li xtaqt nagħmel domanda ta’ natura aktar wiesgħa minn dawk li saru s’issa. Jiġifieri m’iniex qed nillimta ruħi għal dak li staqsa l-Onor. Gatt.  

Jiena nerġa’ ngħid li fir-rapport ta’ l-awditur hemm allegazzjonijiet serji li min-naħa tas-Sur Muscat kien hemm nuqqasijiet abbużivi, malpractices u mismanagement, independentement minn jekk kenux japplikaw il-financial regulations jew le. Jiena nixtieq lis-Sur Muscat jgħidilna fil-qosor, jew jekk irid jieħu l-ħin kollu li għandu bżonn, kif iwieġeb għall-akkuża li huwa bħala managing director kien responsabbli għal sistema ħażina interna ta’ kontrolli, għax-xiri u bejgħ ta’ materjal b’metodi xejn ortodossi, għal infiq eċċessiv fuq materjal, għall-fatt li diversi drabi xtara materjal jew servizzi mingħajr invoice u mingħajr purchase order, li xtara vetturi li sakemm daħal fiha l-awditur, kienu għadhom f’idejn terzi, li għamel infiq li jeċċedi aktar minn kemm kien hemm bżonn f’ospitalita`, li ħallas terminal benefits lill-accountant li kellu kontra l-liġi, almenu kif stabbilit s’issa  u anke għall-mod kif mexxa wara li għalaq l-istazzjon. 

Li xtaqt inkun naf ukoll, biex nikkonkludi dan l-ewwel intervent, jekk kenitx koinċidenza jew le li t-tifel tiegħu inżerta ġie ngaġġat mal-kuntrattur ta’ l-IT services għal medda ta’ żmien, piu` o meno l-istess li dan kien qed jagħmel servizz għall-VOM u fl-aħħar nett, f’dan l-istadju, għalkemm niftakar li inti, Sur Muscat, kont għedt li kont għarbilt diversi premises għall-istazzjoni l-ġdid f’B’Kara, xtaqt inkun naf mingħand min krejtu jew xtrajtu l-premises konċernati – jekk m’iniex sejjer żball kont krejthom - u jekk id-deċiżjoni ħadthiex waħdek jew le. 

  THE CHAIRMAN:  Onor. Brincat, tista’ tagħmel l-mistoqsijiet waħda waħda?  

  ONOR. LEO BRINCAT: Bil-qalb kollha. L-ewwelnett kien hemm l-akkuża ta’ sistema ħażina ta’ internal controls. Din toħroġ minn paġna 2 tar-rapport ta’ l-awditur u m’għandhiex x’taqsam ma’ financial regulations. Qed nitkellmu issa dwar internal control system which were lacking or ineffective.
  IS-SUR RICHARD MUSCAT: Jiena addottajt u prattikajt is-sistema kollha ta’ l-amministrazzjoni li kienet issir qabel. Jiena ma biddiltx is-sistema, l-ewwelnett għax ħadd ma qalli biex inbiddilha u jiena nippretendi li jekk is-sistema ma kenitx tajba, kelli superjuri li kienu qabli hemmhekk li setgħu jagħtuni direttiva biex inbiddilha. Dawn ma tawniex u allura s-sistema baqgħet miexja kif instabet meta dħalt jien fl-1 ta’ Lulju.

  ONOR. LEO BRINCAT:  Jiġifieri inti qed tallega li s-Sur Vella Laurenti kien jimxi bl-istess mod?

  IS-SUR RICHARD MUSCAT: Ma jien qed nallega xejn. Qed ngħid x’għamilt jiena.

  THE CHAIRMAN: Jiġifieri inti, Sur Muscat, qed tgħid li bqajt fuq il-prassi li kien jimxi biha s-Sur Vella Laurenti.

  IS-SUR RICHARD MUSCAT: Jiena mxejt fuq il-prassi ta’ qabel. Ma nafx min kien qabli jiena.

  THE CHAIRMAN:  Imma min kien qablek ... (Interruzzjonijiet)

  IS-SUR RICHARD MUSCAT:  Jien ma rridx insemmi nies.

  THE CHAIRMAN: Iva, imma għamilt riferenza għalih u bilfors rridu nsemmuh.  Ma nistgħux ma nsemmuhx. Xi ħadd kien hemm qablek! 

  IS-SUR RICHARD MUSCAT: Dażgur!

  THE CHAIRMAN:  Tajjeb.  Mela inti qed tgħid li mxejt fuq il-prassi li kien jimxi biha ta’ qablek.

L-Onor. Dalli.

  ONOR. HELENA DALLI:  Sur Muscat, aktar kmieni inti għedt li seta’ kien hemm xi appell biex timxi mar-regolamenti finanzjarji tal-gvern u enfasizzajt il-kelma “seta’”.  Jiena, bil-permess tal-kumitat, nitlob lis-Sur Zarb jerġa’ jgħidilna dak li qalilna fil-laqgħa ta’ nhar il-Ħamis meta qal li fil-fatt kien qallek biex timxi kemm jista’ jkun fuq ir-regolamenti tal-gvern, ħalli nneħħu dik il-kelma “seta’”.

  THE CHAIRMAN: Sur Zarb, qed ifakkruk f’dak li għedt fl-aħħar laqgħa dwar il-kumitat intern li kien twaqqaf u dwar xi instructions jew qbil, għalkemm mhux strutturat, li kien sar f’dan il-kumitat fir-rigward tar-rispett lejn ir-regolamenti finanzjarji.

  IS-SUR ALFRED ZARB (Ex Councillor, VOM): Jiena kemm-il darba għedt li sa fejn nistgħu, f’dak li hu procurement, nimxu mar-regolamenti tal-gvern u ta’ l-anqas għandhom jinġabu tliet quotations. Din ma kenitx direttiva tal-ministru u lanqas deċiżjoni tal-council, imma kienet inizjattiva li ħadtha jiena għax deherli li ridt xi ħaġa ma xiex norbot. 

  THE CHAIRMAN: Imma, inti bħala kunsillier? 

  IS-SUR ALFRED ZARB:  Ħalli ngħid bħala membru tal-bord intern tal-ministeru. Fil-fatt din il-pożizzjoni għamiltha ċara fil-meeting tal-kumitat intern tal-ministeru li kellna fis-27 ta’ Jannar, 2003 – dak li aħna bejnietna nsejħulu l-meeting tal-Phoenicia, għax konna ltaqjna l-Phoenicia – fejn dakinhar fost affarijiiet oħra, konna qed nitkellmu fuq il-pożizzjoni tal-Libja u għamilt żewġ  punt; wieħed li għandna nġibu ta’ l-anqas tliet quotations – dan niftakru ċar daqs il-kristall – u l-punt l-ieħor dwar kif għandu jsir ir-recruitment. U r-raġuni għaliex qamet din il-kwestjoni tar-recruitment kienet għax dakinhar iddeċidejna li biex ngħinu lill-managing director fix-xogħol tiegħu għandna ningaġġaw an administrator-cum-producer, għax fl-aħħar hekk spiċċajna nsejħulu. Hemmhekk kien meta jiena ħadt dik il-pożizzjoni. Qabel tkellimna, għedtha u forsi ktibtha wkoll, imma din hi l-aħħar pożizzjoni li kienet fis-27 ta’ Jannar, 2003 fil-famuż meeting tal-Phoenicia, fejn kien hemm is-Sur Muscat, jiena, is-Sur Spiteri, is-Sur Izzo.  Ms Joanna Darmanin dakinhar ma kenitx hemm.  

  ONOR. HELENA DALLI:  Jiġifieri din li għedt inti fuq tliet quotations ma ġietx esegwita skond ir-rapport ta’ l-awditur.

  IS-SUR ALFRED ZARB: Jiena meta għedtha, biex inkun ċar issa, is-Sur Muscat qalli: Isma, jiena I am pressured u m’għandhiex żmien x’naħli. Jiġifieri veru li kien hemm pressure biex immorru mill-Furjana għall-B’Kara, imma jiena għedtlu li ma naqbilx. Jiġifieri dik kienet il-pożizzjoni kif għedniha dakinhar. 

  ONOR. HELENA DALLI:  Jiġifieri minflok tliet quotations kellna direct order! 
  IS-SUR ALFRED ZARB: Ħa ngħid hekk, sakemm domt hemm jien, ix-xiri u l-kuntratti kienu x’idejn il-managing director, li huwa fl-aħħar mill-aħħar l-executive u li hu responsabbli għall-management ta’ l-istazzjon fl-isfond tal-budget li kellu għal dik is-sena u partikolarment …. 

  ONOR. HELENA DALLI: Forsi jista’ jikkonfermalna l-awditur li minflok tliet quotations kien hemm direct order? 

  IS-SUR JOHN BURLO:  Ma sibna ebda quotations aħna, fuq din il-biċċa xogħol. 

  ONOR. AUSTIN GATT:  Sur Zarb, inti kont kunsillier ukoll. Kien hemm il-board of councillors tal-VOM, li huwa l-bord uffiċjali li jmexxi l-VOM li għalih il-managing director jirrapporta, u l-grupp li semmejt issa – ejjew insejħulu l-grupp tal-Maltin intern – imwaqqaf fil-ministeru biex jara kif jimxi. Bħala councillor int qatt għamilt mozzjoni formali fil-council biex il-managing director jimxi skond il-procurement regulations tal-gvern?

  IS-SUR ALFRED ZARB: Ma niftakarx li għamiltha fil-board of councillors. 

  ONOR. AUSTIN GATT: Qatt għamilt ukoll fil-council uffiċjali  – li għandu d-dritt legali li jordna x’jiġri mill-managing director – xi mozzjoni li għall-employment tan-nies jiġu osservati l-employment regulations tal-gvern?

  IS-SUR ALFRED ZARB: Ma niftakarx li għamiltha fil-kunsill. L-ewwelnett il-kunsill kien maqsum, konna Maltin u Libjani, jiġifieri ċerti regolamenti ... (Interruzzjonijiet)

  ONOR. AUSTIN GATT: Imma kienu joħorġu l-flus ukoll. Issa qatt tiftakar li l-kunsill, anke jekk m’għamiltx mozzjoni inti, qatt iddeċieda li għandhom ikunu applikabbli l-procurement regulations tal-gvern u l-employment regulations tal-gvern?

  IS-SUR ALFRED ZARB:  Le ma kienx hemm.

  ONOR. AUSTIN GATT: Issa, inti barra li kont kunsillier, okkupajt ukoll diversi pożizzjonijiet fil-ministeru ta’ l-affarijiet barranin.  Tista’ tgħidilna f’dan il-perijodu x’pożizzjoni kont tokkupa?

  IS-SUR ALFRED ZARB: Dak iż-żmien kont, biex ngħid hekk, on part-time employment. Kont responsabbli għad-dipartiment tal-Mediterran fil-ministeru.    

  ONOR. AUSTIN GATT: Safejn taf int ovvjament, taf li xi permanent secretary fil-ministeru ta’ l-affarijiet barranin qatt ta ordni biex il-VOM josserva l-procurement regulations tal-gvern jew l-employment regulations tal-gvern?

  IS-SUR ALFRED ZARB:  Safejn naf jien le.

  ONOR. AUSTIN GATT:  Int meta sirt councillor?

  IS-SUR ALFRED ZARB:  Mill-bidunett, jiġifieri mill-1988. 

  ONOR. AUSTIN GATT:  Jiġifieri mill-1988 sakemm ġiet din il-famuża laqgħa tal-Phoenicia qatt għamilt rakkmandazzjoni - rakkmandazzjoni biss - biex jiġu osservati l-procurement regulations tal-gvern u l-employment regulations tal-gvern?

  IS-SUR ALFRED ZARB:  Jiena ripetutament minn żmien għall-ieħor kont dejjem insemmi l-fatt li għallinqas għal dak li huwa procurement għandna nġibu tliet tenders u għal dak li huwa recruitment, jiġu advertised fil-gazzetti, jinħoloq selection board u jintgħażel l-aħjar individwu.  Jiena ridt xi ħaġa ma’ xiex norbtu.

  ONOR. AUSTIN GATT: U fejn kont tagħmilha din ir-rakkmandazzjoni ripetutament?

  IS-SUR ALFRED ZARB: Lill-managing directors u meta konna nkunu l-kunsilliera Maltin mal-managing director. Din kienet xi ħaġa li fiha kont inħoss li kelli bżonn ċertu sodisfazzjon.

  ONOR. AUSTIN GATT:  Il-diretturi u l-councillors l-oħra kienu jaqblu miegħek?

  IS-SUR ALFRED ZARB:  Ma nafx li qatt opponew.

  ONOR. AUSTIN GATT:  Tajba din!  Jekk qatt ma pproponejtha żgur li qatt ma setgħu jopponu!

  IS-SUR ALFRED ZARB:  Kont semmejtha fil-meeting tal-Phoenicia.

  ONOR. AUSTIN GATT:  Imma mill-1988 sal-meeting tal-Phoenicia, inti qatt ma sibt il-ħin biex tipproponiha fil-council?  

  IS-SUR ALFRED ZARB:  Le, ma ressaqthiex fil-council.

  ONOR. AUSTIN GATT:  Meta kien hemm l-Onor. Leo Brincat, li kien ġej minn partit differenti, qatt ma dehrlek li għandek tieħu din l-inizjattiva?

  IS-SUR ALFRED ZARB:  L-ewwel ħaġa konna aħna u l-Libjani, jiġifieri ma kontx naf kif nista’ nressaq kundizzjonijiet …

  ONOR. AUSTIN GATT:  Pero` bir-rispett kollu, dak il-fatt qatt ma nbidel għax dejjem aħna u l-Libjani konna!

  IS-SUR ALFRED ZARB:  Iva, imma jiena min-naħa tiegħi, formalment jew le,  xtaqt li jkolli almenu l-prassi…. (Interruzzjonijiet)

  ONOR. AUSTIN GATT:  Naqblu perfettament.  

  THE CHAIRMAN:  L-Onor. Brincat qiegħed jiġbed l-attenzjoni li huwa qatt ma kien fil-VOM.

  ONOR. AUSTIN GATT:  Pero` kien ministru tal-finanzi u allura naħseb li kellu interess ukoll fil-flus.

  IS-SUR ALFRED ZARB: Jien li rrid nagħmel ċar huwa li jien dejjem għedt li bħala prassi, għandna nimxu mar-regolamenti tal-gvern u ta’ l-anqas fil-procurement inġibu tliet quotations.  

  ONOR. AUSTIN GATT: Pero` ovvjament l-opinjoni tiegħek hija opinjoni waħda minn ħafna u l-validita` ta’ l-opinjoni tiegħek hija valida daqs - bir-rispett kollu - tal-Libjani li kienu joħorġu nofs il-flus.  Jiġifieri għax tgħidha int ma jfissirx li hija liġi.  Jien qiegħed nistaqsik: Inti dehrlek li fil-perijodu li l-Partit Laburista għamel fil-gvern kellek tieħu xi azzjoni għaliex il-managing director ta’ dak iż-żmien ma kienx qiegħed jimxi skond il-financial regulations?

  IS-SUR ALFRED ZARB:  Le, jien m’iniex qed ngħid li ma kienx jimxi, imma kont ninsisti li safejn nistgħu għandna nimxu mal-financial regulations u ta’ l-anqas inġibu tliet quotations.  

  ONOR. AUSTIN GATT: Billi mill-1988 ħadd ma mexa mal-financial regulations ....

  THE CHAIRMAN:  Onor. Gatt, s’issa għadna bejn is-sena 2000-2003 u jekk se nagħmlu riferenza għal qabel is-sena 2000, tajjeb li jkun hawn il-persuna konċernata ħalli tirrispondi.  Dan qed ngħidu għall-preċiżjoni.  

  ONOR. AUSTIN GATT:  Jiena qiegħed nistaqsi councillor tal-bord, jiġifieri l-persuna li huwa responsabbli għall-managing director. Mela allura nista’ nagħmilhielu l-mistoqsija.

  THE CHAIRMAN:  Tista’ tagħmilha, imma tista’ tgħidlu jekk l-executive director jew is-CEO qabel l-2000 kellux rapporti dwaru li ma rrispettax, u allura kellu jieħu xi passi, jekk se niġu għal dan.  Imma l-persuna m’hijiex qiegħda preżenti u naħseb li tajjeb li jekk irridu nistaqsu lil din il-persuna inġibuha hawnhekk jekk hemm bżonn ħalli tirrispondi hi direttament x’tip ta’ proċedura kienet tosserva.

  ONOR. AUSTIN GATT:  Mela ħalli nistaqsi lis-Sur Zarb xi ħaġa oħra. Il-grupp tal-Maltin, biex insejjaħlu hekk, kien jiltaqa’ ukoll qabel is-sena 2000?

  IS-SUR ALFRED ZARB:  Is-sena 2002.  

  ONOR. AUSTIN GATT: Allura qabel dik kont tagħmilhom dawn ir-rakkmandazzjonijiet fil-grupp tal-Maltin?

  IS-SUR ALFRED ZARB:  Iva.

  ONOR. AUSTIN GATT:  Għalfejn kont tagħmilhom?

  IS-SUR ALFRED ZARB:  Għaliex kont inħoss li jrid ikollok xi ħaġa ma’ xiex torbot.  As simple as that. Alright tgħidli m’hijiex direttiva jew instruction tal-ministru, imma ppruvajt li for good practice or good governance ta’ l-anqas ikollna tliet quotations.

  ONOR. AUSTIN GATT:  U x’kienu jgħidulek il-managing directors preċedenti?

  IS-SUR ALFRED ZARB: Jien m’iniex qed ngħid li kienu jopponu as such fil-prinċipju. Fil-fatt m’għandix oppożizzjoni, anzi għandi, anke mill-managing director, nota fejn qalli li notwithstanding l-għaġġla, qed isegwi l-proċeduri li stabbilixxejna f’dak il-meeting. Jiġifieri jiena li ridt huwa li aħna nidhru kemm jista’ korretti. Issa forsi għamilt żball għax tista’ tgħidli li m’hijiex direttiva u hemmhekk iva, għandek raġun.  Imma mbagħad hemm speċi l-good practice li jużaw il-management...
  ONOR. AUSTIN GATT:  Is-Sur Muscat għamel statement li huwa mexa bl-istess prassi finanzjarji li kienu jimxu bih il-managing directors qabel.  Inti bħala councillor of long standing,  mill-1988, x’tikkumenta fuq din?

  IS-SUR ALFRED ZARB:  Jien ma niftakarx il-prattiċi li konna nużaw.  Naf li kont ngħidha wkoll u kont ninsisti fuqha u nassumi li kienet qed tiġi followed, għaliex imbagħad meta kienu jiġu l-accounts konna naraw ix-xogħol kif sar u ma sarx.  Konna niddiskutuh u qatt ma naf li kelli problemi.  M’iniex qed ngħid li kelli as such mas-Sur Muscat sakemm ġejt biex tlaqt, anzi sa xahar qabel kelli nota li kien qed jimxi mal-proċeduri li ftehemna fuqhom fil-meeting tal-Phoenicia.  

  ONOR. AUSTIN GATT: Imma għaliex tikkonkludi li s-Sur Muscat kien qed jimxi mal-prattiċi normali viġenti?  

  IS-SUR ALFRED ZARB:  Jiena nħoss li huwa l-managing director u hu stess qed jgħid li speċi jekk xi ħadd tagħtih direttiva jew rakkmandazzjoni, nimmaġina li safejn jista’ jagħżel li jimxi magħha.  

  ONOR. AUSTIN GATT:  Inti għedt ukoll li fl-aħħar tas-sena kienu jiġukhom l-audited accounts. L-audited accounts qatt ġew b’xi mod ikkwalifkati?

  IS-SUR ALFRED ZARB: Le, ma nafx li qatt ġew ikkwalifikati, imma l-aħħar li rajt kienu tat-2001.

  ONOR. AUSTIN GATT:  Barra li ma ġewx ikkwalifikati, qatt taf jekk saritx xi management letter, li hija letter of shortcomings li jiktbu l-awdituri jekk isibu xi ħaġa nieqsa fl-amministrazzjoni?

  IS-SUR ALFRED ZARB:  Le, ma niftakarx li rajt waħda.  

  ONOR. AUSTIN GATT:  Ma tiftakarx, mhux ma tafx. 

  IS-SUR ALFRED ZARB: Ma niftakarx.

  ONOR AUSTIN GATT: Nerġa’ niġi lura għar-rakmandazzjoni li kont tagħmel ripetutament mill-1988.  Jiena ma jirriżultali mkien, almenu mid-dokumentazzjoni li għandna, li din ir-rakkmandazzjoni qatt saret bil-miktub.  Qatt fil-fatt saret bil-miktub?

  IS-SUR ALFRED ZARB: Le, stajt forsi għaddejtha b’xi email, imma qed nitkellem fuq żmien ilu.  Dak hu li niftakar.

  ONOR. AUSTIN GATT:  Din ir-rakkmandazzjoni qatt għamiltha lill-permanent secretary?
  IS-SUR ALFRED ZARB:  Le, qatt m’għamiltha għax ħassejt li din hija xi ħaġa interna bejnna u l-managing director.

  ONOR. AUSTIN GATT:  Lill-partners tagħna l-Libjani qatt għamiltha?

  IS-SUR ALFRED ZARB:  Le, m’għamilthiex.

  THE CHAIRMAN: Fil-fatt, Sur Zarb, tikkonferma allura dak li għedt li r-rakkmandazzjoni temanixxi minn dak il-kumitat intern li kien ikun hemm fi ħdan il-ministeru.

  ONOR. AUSTIN GATT:  Rakkmandazzjoni tiegħu, mhux tal-kumitat.

  THE CHAIRMAN:  Il-bord ministerjali.

  IS-SUR RICHARD MUSCAT: Nista’ nagħmel kumment, jekk jogħġobkom?

  THE CHAIRMAN: Mela le.

  IS-SUR RICHARD MUSCAT: Peress li s-Sur Zarb fakkarni f’dik il-laqgħa tas-27 ta’ Jannar, 2003 xtaqt ngħid li dakinhar konna qegħdin inġorru.  Ġarrejna u l-ispejjeż kollha kienu diġa` saru sa dakinhar. Ir-risposta għar-rakmandazzjoni tiegħu kienet li fejn setgħu jinżammu t-tliet quotations, indipendentement minn jekk kienx hemm financial regulations fil-procurement u kollox, kienu nżammew għaliex kien hemm affarijiet li nxtraw wara li ħarġu quotations.  

  THE CHAIRMAN:  Tista’ tikkwotali każijiet speċifiċi?

  IS-SUR RISHARD MUSCAT: Per eżempju, il-karrozzi u l-furniture. Dawn l-ewwel tnejn li jiġuni f’rasi.

  THE CHAIRMAN: Imma f’dan il-kuntratt tas-servers mas-Sur Cassar ma kienx hemm.

  IS-SUR RICHARD MUSCAT: Le, f’dak ma kienx hemm, pero` rrid ngħid li jiena kont ili diġa` sentejn u nofs fil-kariga u l-ewwel darba li smajt ir-rakmandazzjoni, kien fis-27 ta’ Jannar ta’ l-2003 meta l-bulk tan-nefqa kienu diġa` kommessi.  U jien assigurajt lis-Sur Zarb u lilhom kollha li fejn stajt kont ġibt quotations u mxejt ma’ ċerti prassi. 

  THE CHAIRMAN:  Ħalli nkun preċiż fuq l-aħħar statement.  Jiġifieri bejn is-sena 2000 meta bdejt inti u Jannar 2003,  fil-kumitat intern fejn kien hemm preżenti s-Sur Zarb u anke inti, din ir-rakkmandazzjoni qatt ma saret?

  IS-SUR RICHARD MUSCAT:  Ma niftakarhiex.  Id-darba li saret,  naħseb li bil-mod il-mod nista’ nidentifika dik id-data għax kumbinazzjoni għandi n-notes ta’ dak il-meeting li m’għandix imsemmi hawn.  Ma jfissirx li ma saritx.   Dawn huma notes mhux minuti għax ma kienx hemm minuti tal-kumitat, pero` għandi passaġġ hawnhekk fejn jekk tippermettili naqrah – konna qed niddiskutu staff situation present and future structure - kien hemm dan il-paragrafu.  Dan minħabba l-procurement u recruitment.    

“Mr Muscat, speaking on the increased volume of activity particularly in the ICT department,  sought  the approval for new recruitment.”.   

  THE CHAIRMAN:  Imma l-mistoqsija m’hijiex din.   Inti għedt li bejn l-2000 u l-2003 qatt ma kien hemm din ir-rakkmandazzjoni mis-Sur Zarb.  Issa s-Sur Zarb qed jgħid li ripetutament hu kien jissolleva dan il-punt.  Inti qed tgħid li sa l-2003, dakinhar kienet l-ewwel darba li nġibditlek l-attenzjoni u bejn l-2000 u l-2003 is-Sur Zarb qatt m’għamel din ir-rakkmandazzjoni fil-kumitat.  Xi tgħid għal dan, Sur Zarb?

  IS-SUR ALFRED ZARB:  Jien li nista’ ngħid hu li niftakar  li għedtha.  

  THE CHAIRMAN:  Anke qabel l-2003.

  IS-SUR ALFRED ZARB:  Anke qabel l-2003.  Issa jekk tgħidli f’liema ġurnata u f’liema okkażjoni m’iniex kapaċi ngħidlek, imma għamilthom.  Issa l-iktar li nista’ ngħidlek huwa li nistaqsu lill-membri tal-bord u jgħidulek huma.  Fl-aħħar  mill-aħħar jiena din kont qed nagħmilha fl-interess ta’ kulħadd, jiġifieri fl-interess ta’ l-istazzjon, tal-management u tal-councillors.  Jiġifieri tajba jew ħażina għamiltha u għamiltha in good faith.
  IS-SUR RICHARD MUSCAT:  Ċerti practices tajbin kien hemm. 

  THE CHAIRMAN:  L-Onor. Leo Brincat.

  ONOR. LEO BRINCAT:  Fost il-punti li kont qed insemmi aktar kmieni, kien hemm l-allegazzjoni min-naħa ta’ l-awditur ġenerali li meta ġejt biex tixtri diversi items irrikorrejt spiss għal direct orders.  Tista’ tagħtina figura approssimattiva - m’iniex qed nitolbok għal ammont speċifiku għax inkella nkun unfair miegħek – ta’ kemm-il direct order għamilt, bħala valur fit-tliet snin li inti kont responsabbli int - Lm10,000, Lm100,000 jew Lm200,000?  

  IS-SUR RICHARD MUSCAT:  Le, ma ħdimtx hekk.

  ONOR. LEO BRINCAT:  Għidilna kif ħdimt mela.

  IS-SUR RICHARD MUSCAT:  L-ewwelnett trid tara li ċerti items li tordna minn barra  ...

  ONOR. LEO BRINCAT:  Imma jien interessat fl-ammont globali, għax jekk qed nitkellmu fuq Lm100 mod imma jekk qed nitkellmu fuq Lm100,000 mod ieħor.

  IS-SUR RICHARD MUSCAT:  M’għandix idea, ma nafx nikkwantifikah.  

  ONOR. LEO BRINCAT:  L-awditur ġenerali għandu xi indikazzjoni  ta’ kemm kien hemm direct orders fiż-żmien under review?  Qed nistaqsi lill-awditur jiena stess.   (Interruzzjonijiet)

  THE CHAIRMAN:  Ħudu paċenzja, ejjew inħallu lil kulħadd jagħmel il-mistoqsijiet u nagħtuh iċ-ċans jagħmel ir-risposti, anke għall-benefiċċju tiegħu jkun jaf li qed jagħmel ir-risposti ħalli ma jitfixkilx.  
  ONOR. LEO BRINCAT:  Issa fl-assenza ta’ tweġiba min-naħa tas-Sur Muscat, li forsi m’huwiex f’pożizzjoni li jweġibni, nixtieq li forsi l-awditur ġenerali, illum jew fi stadju ulterjuri, jagħtina indikazzjoni approssimattiva ħafna ...

  IS-SUR SIMON CIANTAR: Jekk wieħed iħares lejn paġna 9 tar-rapport paragraph 8.1 isib li capital expenditure procured during the period under review – jiġifieri 2001/2003 – kien hemm hemm Lm371,900.  Issa minn dawk trid taqta’ l-figuri li għalihom ma ntalbux quotations, jiġifieri security, fire-fighting and soundproofing equipment, technical equipment and wiring u internet radio.  Għall-ammonti l-oħrajn kien hemm xi quotations.  

  ONOR. LEO BRINCAT:  Jiġifieri bejn wieħed u ieħor hemm Lm0.25 miljun.  Nirringrazzjak u ngħaddu għall-punt li jmiss.  

Kien hemm allegazzjoni min-naħa ta’ l-awditur ġenerali - nerġa’ ngħid, ‘il hinn mill-kwestjoni tal-financial regulations - illi diversi drabi ini xtrajt affarijiet mingħajr ma ksibt - jew għallinqas ma sabux records ħalli nkun fair miegħek – invoice jew purchase order.  Kif twieġeb għal dan?

  IS-SUR RICHARD MUSCAT:  Is-sistema ta’ kif kienu jsiru l-purchases fi żmieni kienet l-istess bħal dik li kien hemm qabel.  Ma kienx hemm sistema li trid tagħmel purchase order u twaħħal l-invoice qabel.  Ma kienx hemm minn dawn l-affarijiet u qatt ma eżistew.  Lili ħadd ma qalli biex nagħmel hekk.

  ONOR. LEO BRINCAT:  Ħalli nagħmlu distinzjoni bejn li ħadd ma qallek u li ma kenitx teżisti qabel.  Jiġifieri inti qed tgħid li fi żmien is-Sur Vella Laurenti li kien il-predeċessur tiegħek, dan ma kienx isir?

  IS-SUR RICHARD MUSCAT:  Dwar purchase orders jien kont anke nikkomunika ma’ l-accountant ...

  ONOR. LEO BRINCAT:  Ma rrispondejtx id-domanda tiegħi.  Ma kienx isir dan taħt il-predeċessur tiegħek?

  IS-SUR RICHARD MUSCAT:  As far as I know, għax jien ma kontx preżenti fiżikament.

  ONOR. LEO BRINCAT:  Imma naħseb li kien hemm min jagħmel ċerta kontinwita`!

  IS-SUR RICHARD MUSCAT:  Jien informat li dan ma kien isir qatt.

  ONOR. LEO BRINCAT:  Inti kont informat li ma kienx isir.

  IS-SUR RICHARD MUSCAT:  Iva, hekk kont informat.

  ONOR. LEO BRINCAT:  Mela aktar u aktar nesiġi, Mr Chairman, li fi stadju ulterjuri jkollna bżonn ix-xiehda tas-Sur Vella Laurenti.  Pero` għalissa għad irrid nagħmel  iżjed domandi.  

Sur Muscat, allegazzjoni oħra ta’ l-awditur ġenerali kienet li inti eċċedejt aktar milli kellek allokat lilek f’hospitality expenses.  Issa l-uffiċjali tal-foreign ministry, jekk niftakar sew, qalulna li ma kenux awtorizzaw dan l-excess.  Tista’ tgħidilna x’wasslek biex teċċedi l-hospitality expenses?

  IS-SUR RICHARD MUSCAT:  Din hija xi ħaġa li jien assolutament ma naċċettahiex.  L-allowances tiegħi konnessi mas-salarju dejjem ħadthom u ħallast it-taxxa fuqhom u kien hemm okkażjonijiet fejn ħriġt ċekk personali biex inħallas cash on delivery, għax xi ħadd jitlobni l-flus akkont fuq xirja, per eżempju, u jekk ma nħallasx ma jaqdunix.  Aħna kellna sistema li ċekk tal-VOM irid ikun iffirmat minn żewġ signatories.  Jien kont inkun hemm imma s-second signatory ma kenitx available all the time u allura jien kont nieħu t-triq il-qasira, jiġifieri noħroġ il-flus minn buti u nħallas b’ċekk personali, imbagħad nieħu refund tiegħu.  Evidentement min kien qiegħed jinvestiga, ma ndunax li dawn kienu costs which I incurred u tlabt refund tagħhom.  Din kienet prattika, biex ngħid hekk li ħaffet ix-xogħol għax kien hemm din is-sitwazzjoni li ma kellix possibilita` li nsolviha mod ieħor.  Jiġifieri dan mhux tajt xi rigali lili nnifsi.

  THE CHAIRMAN:  Jiġifieri int qed tgħid li kont tħallas mill-kont personali tiegħek imbagħad kont titlob refund?  Imma x’kienet ir-raġuni?

  IS-SUR RICHARD MUSCAT:  Ir-raġuni qed ngħid x’inhi, Mr Chairman.  Ir-raġuni hi li kont niġi ffaċċjat b’sitwazzjonijiet li biex wieħed jagħmel delivery ta’ xi affarijiet li jkunu ordnati, jgħidlek li jrid ħlas fil-pront.  Issa jien ma kontx inkun nista’ dak il-ħin naqbad ċekk, niffirmah u  nieħdu għand id-deputy li ma kienx ikun hemm, jew għand it-third signatory li kien l-accountant,  li min jaf fejn kien ikun.  Allura jien kont neħlisha fil-qasir u noħroġ ċekk minn tiegħi.  

  THE CHAIRMAN:  Ma jidhirlekx li din hija konfużjoni organizzata?

  IS-SUR RICHARD MUSCAT:  Le, skużani ma naħsibx li hija hekk.  

  THE CHAIRMAN:  Jien naħseb li għad irrid niltaqa’ ma’ chief executive officer ta’  kumpannija jew ente li jħallas minn butu, imbagħad joqgħod jitlob għar-refund!   

  IS-SUR RICHARD MUSCAT:  Mr Chairman, forsi l-ħmar huwa jien, pero` ma naċċettax li jien għamilt rigali lili nnifsi.  Din niċħadha bl-ikbar qawwa u dik hija falsita` kbira.  Jien kemm ili naħdem -  mhux fil-VOM biss imma kullimkien -  qatt ma ħadt sold u daħħaltu fil-but.  Qatt, qatt u qatt.

  ONOR. LEO BRINCAT:  X’kien ma ħadtx passi legali kontra l-“Malta Today” meta fil-21 ta’ Diċembru ta’ l-2003 qalulek li kont tmexxi l-istazzjon qisu negozju tiegħek personali?  

  IS-SUR RICHARD MUSCAT:  Ma nweġibx għal din il-mistoqsija, Mr Chairman.  

  THE CHAIRMAN:  Sur Muscat, jien niddeċiedi x’tip ta’ domanda hi.  Onor. Brincat, jimporta  terġa’ tivverbalizza l-mistoqsija għax ma nftehmitx mis-Sedja?  

  ONOR. LEO BRINCAT:  Jien naf li kien hemm rapporti fil-“Malta Today” tal-21 ta’ Diċembru ta’ l-2003, fejn intqal - u nipprova nkun faithful għal dak li ntqal - hekk:
“Malta Today has learnt that the Voice of the Mediterranean general manager, Mr Richard Muscat, used to run the radio station as if it was his own.".

Jien qed nistaqsik hawnhekk jekk fid-dawl ta' akkuża serja bħal din - akkuża li hija ripetuta kważi kważi between the lines mill-awditur ġenerali - inti ħadtx xi passi jew ikkonsidrajtx xi passi kontra l-"Malta Today".

  IS-SUR RICHARD MUSCAT:  Ikkunsidrajt li nieħu passi legali diversi drabi imma kważi kważi lanqas inlaħħaq mal-libelli li tawni il-parir nagħmel, inkluż ġurnali oħrajn u ddeċidejt li għall-mument ma nagħmel xejn.

  ONOR. LEO BRINCAT:  Bil-permess tiegħek, Mr Chairman, nibqa' fuq l-istess suġġett u ndur fuq l-awditur ġenerali u nitolbu jgħidilna x'inhi r-reazzjoni tiegħu fid-dawl ta' l-ispjega li ta s-Sur Muscat fuq il-hospitality expenses u s-self-reimbursement li kien jagħmel. 

  IS-SUR JOHN BURLO: L-allowance li eventwalment kien hemm fil-kuntratt tiegħu kienet eċċeduta bl-ammonti li hemm imsemmijja f'paġna 25.

  ONOR. LEO BRINCAT: Jiġifieri intom qed tikkonfermaw li l-ammont ġie eċċedut.

  THE CHAIRMAN: Sur Burlo, tista’ tagħmillu riferenza ħalli jkun jaf għal liema allowances qed tirriferi biex ikun jista' jirrispondi.

  IS-SUR JOHN BURLO:  Inkunu nistgħu nġibu d-dettalji.  F'paġna 25 hemm il-figuri, pero` jekk intom tridu aktar dettalji sena b'sena nkunu nistgħu nagħtuhomlkom aktar tard.

  THE CHAIRMAN: Sur Muscat, fil-kuntratt tax-xogħol tiegħek inti kellek hospitality allowance stipulata. Issa l-awditur qed jgħid li dik l-allowance inti eċċedejtha.  

  IS-SUR RICHARD MUSCAT: Jien dan niċħdu bil-forza kollha, fil-każ iġib prova u naraw.  Dik hija waħda mill-interpretazzjonijiet ħżiena li hemm fir-rapport u li hija intiża biex tattakkani.  

  THE CHAIRMAN:  Hemm xi mistoqsija fuq dan il-punt?  L-Onor. Abela.

  ONOR. ANTHONY ABELA:  Naħseb li jkun interessanti għal kulħadd li wieħed jara dawn il-flus fiex intnefqu. Għax jekk il-lista turi li effettivament kienu jirrapreżentaw ċerti xirjiet li hu qal li kellu jħallas dak il-ħin, imbagħad effettivament ...

  THE CHAIRMAN: Nixtieq niġbidlek l-attenzjoni li dawn qegħdin jirriferu għal hospitality allowances li kienu marbutin u limitati bil-contract of service tiegħu .... (Interruzzjonijiet) Mhux għalfejn ħallas dak il-ħin u mbagħad talab reimbursement.  

  ONOR. ANTHONY ABELA:  Mr Chairman, naħseb li qegħdin ngħidu l-istess ħaġa fi kliem differenti.  Jekk jien għandi hospitality allowance u nużaha għall-kapriċċ tiegħi, jew biex nieħu n-nies jieklu jew dawn l-affarijiet mod, pero` jekk kien hemm bżonn li jinxtara t-toilet paper u biex nixtri t-toilet paper ridt inħallsu dak il-ħin u ħallast dawn l-affarijiet minn flusi imbagħad ġew reimbursed lili u daħlu taħt hospitality, mod ieħor.  

Il-fatt hu li at one point in time dawn ġew listed minn xi ħadd ħażin, imma ma jfissirx li b'xi mod jista' jiġi mplikat li tpoġġi dell ikrah fuq il-persuna li għamel dan.  Wieħed irid joqgħod ftit attent.

  THE CHAIRMAN:  L-Onor. Gatt.

  ONOR. AUSTIN GATT:  Sur Burlo, inti f’paġna 25 qed tgħid li fl-2001 s-Sur Muscat kellu hospitality allowance ta' Lm500 u eċċediha b'Lm750. Jiġifieri fil-kotba qed jidhru Lm1,250 bħala hospitality expenses.  
  IS-SUR SIMON CIANTAR: Irrid nagħmel kjarifika żgħira.  Mhux eċċediha imma kienet Lm750 in all.  
  THE CHAIRMAN: Jiġifieri eċċediha b’Lm250.
  ONOR. AUSTIN GATT:  Fir-rapport hemm “reimbursement of expenses claimed and paid in excess of hospitality allowance stipulated in the original ...”  Tgħidlix li dan huwa żball ukoll!

  IS-SUR SIMON CIANTAR:  Le, sewwa għandek raġun.

  ONOR. AUSTIN GATT:  Almenu għal darba għandi raġun!  Mela Lm1,250 jidhru bħala hospitality.  Fil-fatt hekk hu, jiġifieri Lm1250 ntnefqu f'hospitality?  Xi tfisser hospitality għalikom?  

  THE CHAIRMAN:  Jien naħseb li dak il-paragrafu qed jgħid li għas-sena 2001, 2002 u 2003 ntnefqu ...

  ONOR. AUSTIN GATT: Dak kollox sew.  Imbagħad fl-2002 jiġi Lm500 plus Lm846, imbagħad jiġi ...  Jien qed ngħid jekk taqbad sena waħda biss, fl-2001 qed jgħidu li ntnefqu Lm750 in excess of Lm500 u allura hemm Lm1,250.  Mela ħalli naraw naqblux fuq dan.  Sinjuri, naqblu li hemm irċevuti għal kollox?   

  IS-SUR SIMON CIANTAR: Dawn huma meħudin minn payment vouchers li sibna. Issa ftit mill-payment vouchers hemm attached l-invoices magħhom u hemm ftit fejn m’hemmx.  Ħafna minn dawk fejn ma sibtx invoices kulma kien hemm kien jew reimbursement of expenses, jew it-total tal-hospitality allowance li kienu jieħdu in total at the end of the month. Jiġifieri it’s an accumulation of all amounts taken ...

  ONOR. AUSTIN GATT: Shown under hospitality.  Issa, fejn għandek reimbursement of expenses, etc., huma reimbursement of expenses kontra ċekk jew kontra r-receipt jew kontra xi ħaġa?  

  IS-SUR SIMON CIANTAR: Kif għedtlek diġa`, ftit minnhom huma kontra receipts u ftit minnhom kien hemm just a payment voucher.

  ONOR. AUSTIN GATT:  Tista' iġġibilna l-breakdown ta’ x'inhuma tat-tliet snin relattivi?  Għax hekk naqtgħulha rasha darba għal dejjem.  

  THE CHAIRMAN: Jiena at this point xtaqt nagħmel xi domandi biex nikkjarifika punt li tqanqal fl-aħħar seduta fir-rigward ta' talba għar-reimbursement lis-segretarju permanenti u għalhekk nitlobha tersaq magħna madwar il-mejda. 

Sinjura Attard Pirotta, fl-aħħar laqgħa tal-kumitat inti ikkonfermajt li l-ministeru kien qiegħed jikkonsidra, anzi kien iddeċieda, li jieħu passi biex jitlob reimbursement ta' excess hospitality allowances.  Jien qed nassumi li dan ifisser li l-ministeru diġa` huwa konvint li dawn were paid in excess.  Tista' tikkonferma dan?

  IS-SINJURA CECILIA ATTARD PIROTTA (Segretarju Permanenti fil-Ministeru ta’ l-Affarijiet Barranin):  Le, ma nistax.  Aħna li xtaqna nagħmlu hu li we go through ir-rakkmandazzjonijiet kollha li fil-fatt għamel l-awditur, għax l-awditur m'għamilx biss rakkmandazzjonijiet fejn qal li kien hemm excess payment ta’ flus jew pagamenti li forsi ma kellhomx isiru, imma anke għamel rakkmandazzjonijiet oħra.  Jiġifieri m’għamilx rakkmandazzjonijiet biss min-naħa finanzjara imma għamel rakkmandazzjonijiet oħra.  U dik kienet waħda mill-affarijiet għaliex kellna bżonn il-files biex aħna min-naħa tagħna nkunu nistgħu nivverifikaw l-affarijiet. Jiġifieri jien ma nistax ngħid li, iva, nikkonferma li l-excess hospitality fil-fatt sar.  I cannot confirm that.         

  THE CHAIRMAN: Jiġifieri effettivament qed tgħid li għad m'hemmx deċiżjoni min-naħa tal-foreign affairs.

  IS-SINJURA CECILIA ATTARD PIROTTA:  Fuq din speċifika, le. Hemm deċiżjoni li, iva, għandna nħarsu lejn ir-rakkmandazzjonijiet li għamel l-awditur ġenerali biex naraw kif nistgħu nimxu fuqhom.  

  THE CHAIRMAN:  Inkluż din, jekk tħossu li hija ġustifikata.

  IS-SINJURA CECILIA ATTARD PIROTTA:  Once we verify the facts, imbagħad inkunu nistgħu nieħdu l-passi tagħna.

  THE CHAIRMAN:  L-Onor. Helena Dalli.

  ONOR. HELENA DALLI:  Sur Muscat, inti għedt li ħadd ma tak linja kif tonfoq il-flus. Issa s-Sur Zarb qed jgħid mod ieħor għax qed jgħid li kien isemmi l-linja li għandha tittieħed.  Inti ma kontx tħoss li anke jekk ma jagħtukx linja, għandek tieħu linja?  Per eżempju, inti semmejt li tlabt quotations biex xtrajt il-karozzi.  Meta tajt eżempji ta' quotations semmejt il-karozzi, pero` imbagħad inti taf ukoll li l-karozzi li għażilt għalik u għad-deputy managing director kienu, skond l-awditur, “in excess of entitlement according to standing regulations based on salary scale levels within the public sector.”  Jiġifieri ma kontx tħoss inti li  - ejja nassumu li ma tawkx imma fil-fatt is-Sur Zarb qed jgħid li tak - għandek tieħu xi linja ma’ dak li hu komparabbli mal-livell tiegħek u tad-deputy tiegħek ta’ x’hemm fis-settur pubbliku?

  IS-SUR RICHARD MUSCAT: Onor. Dalli, se nirrispondik għal din il-mistoqsija.

  ONOR. HELENA DALLI:  Għalhekk staqsejtek!

  IS-SUR RICHARD MUSCAT: Jiena meta nkun qisni qed ngħid iva jew le fuq il-kwestjoni tal-financial regulations ...  L-ewwelnett jien diġa` għedt li jien  m’iniex qed narahom il-babaw tiegħi dawn għax kieku kienu hemm, kont nosservahom to the ... (Interuzzjonijiet)  Prassi kien hemm u jien, anke jekk ma kontx qed nassumi li kien hemm il-financial regulations applikati, quotations f’ċerti każi ħadt, fosthom fuq il-karozzi. 

Il-kwestjoni li qed issemmi dwar il-karozza tad-deputy managing director ...  (Interruzzjonijiet)  Tiegħi xtrajtha bil-quotations ukoll.  (Interruzzjonijiet) Onor. Dalli, l-ewwel deċiżjoni li ħadt – u l-membri tal-kunsill qablu miegħi -  kienet dik li mis-sistema ta’ petrol immorru fuq id-diesel għax dak iż-żmien kien għadu jaqbel li tieħu d-diesel.  U meta tixtri karozza diesel, tonfoq aktar fil-bidu u tiffrankahom in the long run. Jiġifieri hemmhekk dehru naqra aktar għoljin minħabba dik ir-raġuni.

  ONOR. HELENA DALLI:  Hemm minn hu fil-livell tiegħek fis-settur pubbliku u għandu karozza diesel, jiġifieri dak mhux argument.

  IS-SUR RICHARD MUSCAT:  Fair enough.   Jien m’iniex qed ngħid le imma qed ngħid ir-raġuni għaliex ċertu limit kien aktar milli fil-punto di partenza, għaliex għaddejna mill-petrol għad-diesel.

  ONOR. HELENA DALLI:  Nerġa’ ngħidlek li hemm min hu fis-settur pubbliku u għandu karozza diesel u tiegħek teċċedi by far il-prezz.

  IS-SUR RICHARD MUSCAT:  Tad-deputy chairman l-aktar, mhux tiegħi, għax jekk tiegħi kienet teċċedi xi ftit, ma nafx ma’ liema kategorija qed tqabbilha.  Tad-deputy chairman kienet teċċedi imma dik mhux jiena approvajtha. 

  ONOR. HELENA DALLI:  But where does the buck stop?

  ONOR. AUSTIN GATT:  Ejjew inkunu ċari.  Tad-deputy chairman inti, Sur Muscat, kellek ordni li tixtriha.

  IS-SUR RICHARD MUSCAT:  Iva, kelli ordni nixtriha.

  THE CHAIRMAN:  Ħalli nikkonstataw dan il-fatt.  Sur Muscat, inti meta xtrajt il-karozzi kellek quotations?

  IS-SUR RICHARD MUSCAT:  Għal tiegħi  u tal-messenger, iva. 
  THE CHAIRMAN: Tad-deputy chairman, le?

  IS-SUR RICHARD MUSCAT: Tad-deputy chairman, le.

  THE CHAIRMAN:  Għaliex? Kellek ordni mill-bord biex taqbad u tixtrilu l-karozza?

  IS-SUR RICHARD MUSCAT: Le, jiena ma dħaltx fil-xiri tal-karozza tad-deputy chairman.

  THE CHAIRMAN: Mela min xtraha?

  IS-SUR RICHARD MUSCAT:  Hu stess. Jien kont imsiefer u sibt il-kuntratt quddiemi meta ġejt lura, Mr Chairman.  Imma x’kelli nagħmel?   Nibgħat il-kuntratt lura ffirmat?

  THE CHAIRMAN:  Inti qed tgħid li d-deputy chairman xtraha hu u ma kontx taf biha u m’għamiltx quotations? 

  IS-SUR RICHARD MUSCAT: M’għamiltx quotations, le.

  ONOR. AUSTIN GATT:  U x’għamilt?

  IS-SUR RICHARD MUSCAT: Jien meta ġejt lura u sibt il-kuntratt fuq ismu ħadt qatgħa għax qabel sifirt jien għedtlu biex jistenna sakemm niġi lura.

  ONOR. AUSTIN GATT:  Sur Muscat, x’għamilt?

  IS-SUR RICHARD MUSCAT: Mort għand il-kunsillieri u avżajthom u  huma wkoll  ħadu qatgħa, pero` speċi ma kienet ittieħdet l-ebda azzjoni, anke minħabba d-delikatezza tar-relazzjonijiet interni bejn ...

  ONOR. AUSTIN GATT:  Id-deputy chairman min kien?

  IS-SUR RICHARD MUSCAT: Id-deputy chairman kien Libjan, anzi dan kien id-deputy managing director. 

  THE CHAIRMAN: Sur Muscat, jiena xtaqt nagħmel riferenza għall-kuntratt li konna qed nitkellmu fuqu aktar kmieni. L-awditur qed jgħid li bejn iż-żewġ kuntratti m’hemmx differenza -  ħlief ovvjament fil-prezz għax it-tieni wieħed huwa tliet darbiet aktar – għax is-services rendered huma l-istess fiż-żewġ kuntratti. Kif tista’ tiġġustifika li jkollok kuntratt għal tliet snin u tmien xhur u wara jitħassar?  Min ħassru dak il-kuntratt? Inti jew il-parti l-oħra?

  IS-SUR RICHARD MUSCAT:   Le,  fil-fatt kien variation of contract. 
  THE CHAIRMAN:  It-tieni kuntratt jgħid ċar u tond li:

“This agreement shall replace any previous agreement, whether written or otherwise entered into.”. 

Mela ma kienx variation. Dan huwa rimpjazzament. Mela l-ieħor ġie maqtul.

  IS-SUR RICHARD MUSCAT: Sewwa l-ieħor ġie maqtul u beda dan.

  THE CHAIRMAN:  Min ħa l-inizjattiva li jħassar l-ewwel kuntratt? 

  IS-SUR RICHARD MUSCAT: L-inizjattiva kienet komuni, fis-sens li ddiskutejna l-volum tax-xogħol li se jkollna ġo Birkirkara, li ma setax jipparaguna ma’ dak li kellna ġol-Furjana.  Hemmhekk għedna li se jkun hemm bżonn ta’ aktar manhours u ma setax ikun li ikun wieħed biss, imma kien ikollu jibgħat aktar nies minn tiegħu għax kien ikopri 24-hour service.  

  THE CHAIRMAN:  Allura r-rapport tekniku li għandu l-awditur f’dan ir-rigward huwa żbaljat? 

  IS-SUR RICHARD MUSCAT: Jien naħseb li m’huwiex interpretat tajjeb, cioe`  m’huwiex qed jara l-kuntest tal-passaġġ mill-realta` ġol-Furjana kemm kienet kbira u aktar differenti minn dik ġo Birkikara.

  THE CHAIRMAN: Sur Muscat, għandna żewġ kuntratti.  Dan mhux passaġġ mill-ħolm għar-realta`. Qed ngħidu li r-rapport tekniku li ta parir lill-awditur li jasal għal din il-konklużjoni hu żbaljat? 

  IS-SUR RICHARD MUSCAT: Jien naħseb li l-parir tekniku huwa żbaljat.

  THE CHAIRMAN: Inti kellek nies tekniċi jaħdmu miegħek fl-uffiċċju? 

  IS-SUR RICHARD MUSCAT:  Kien hemm in-nies tar-radju.  

  THE CHAIRMAN: Kienu kapaċi  jagħmlu evaluation taż-żewġ kuntratti? 

  IS-SUR RICHARD MUSCAT: Le.

  THE CHAIRMAN: Fil-kapaċita` tagħhom?

  IS-SUR RICHARD MUSCAT: Le.

  THE CHAIRMAN: Allura inti meta qlibt minn kuntratt għall-ieħor u kellek il-quotation tal-kuntrattur, is-Sur Cassar, li allura  talab -  ma nafx, mistoqsija li għamilt  ...  Hu talab li jkun hemm żieda fil-ħlas? 

  IS-SUR RICHARD MUSCAT: Hu ppreżenta l-business plan. 
  THE CHAIRMAN:  Jiġifieri hu qallek: Isma’, dan il-kuntratt ma nistax naħdmu u qed nitlob li biex naħdmu rrid żieda ta’ three times as much?  Kellek ittra bil-miktub?

  IS-SUR RICHARD MUSCAT: Ma nafx jekk kienx hemm ittra bil-miktub għax għadda ż-żmien.

  THE CHAIRMAN: L-awditur sab xi ittra to this effect mis-Sur Cassar?

  IS-SUR JOHN BURLO:  Le, m’għandniex.

  THE CHAIRMAN: Fir-records ma nstabitx?

  IS-SUR JOHN BURLO: No.

  THE CHAIRMAN: Ara jekk issibx ittra to that effect, Sur Muscat, fejn is-Sur Cassar, li huwa l-kuntrattur, minħabba żieda fix-xogħol u fir-responsabbilitajiet, jitlob żieda.  Sal-lum jidher li ma kienx hemm. Allura tibqa’ l-mistoqsija: Min ċaqlaq il-punt li jħallas aktar?  Ma naħsibx li se jkun ir-recipient!   Inti kont li tlabtu biex tagħtih aktar?

  IS-SUR RICHARD MUSCAT:  Le, jien żgur li le. 

  THE CHAIRMAN: Mela inti ma tlabtux imma xi ħadd talbu.  Allura talbu s-Sur Cassar li kellu kuntratt għal tliet snin u wara tmien xhur talab biex jitħassar?

  IS-SUR RICHARD MUSCAT: Wara tmien xhur, talab biex jitħassar il-kuntratt in vista tal-prospettiva li kienet ġejja Birkirkara u li hu kellu jkompli jaħdem.

  THE CHAIRMAN: Jiena naħseb li dan huwa punt fundamentali u għalhekk nitlob lil dan il-kumitat sabiex għal-laqgħa li jmiss nitolbu lis-Sur Cassar, flimkien mat-tekniku li kellu l-awditur ġenerali, biex għallinqas nikkonfrontawhom ħalli naraw x’kienu l-variations.  Jien ma nifhimx f’dan il-qasam għax m’għandix l-aspett tekniku.  Naħseb li l-Ministru Gatt jista’ jkun li jifhem aktar fih, imma aħjar ikollna lis-Sur Cassar kif ukoll lill-konsulent min-naħa ta’ l-awditur ġenerali. 

Qed nitlob għal dan għax naħseb li hija loġika li xi ħadd li jkun se jħallas jitlob lill-kuntrattur biex iħallsu aktar. Ma naħsibx li fil-kuntratti nilagħbuha ta’ Father Christmas, dik inħalluha għall-Milied imma fil-Milied ma jsirux kuntratti!  Mela la xi ħadd ħa l-inizjattiva biex jitlob aktar irridu nikkonstataw min kien, jekk kienx is-Sur Cassar, jew inkella kienx xi ħaddieħor u rridu nevalwaw jekk hemmx differenza bejn l-ewwel kuntratt u t-tieni kuntratt. Jiġifieri dan huwa punt li naħseb li rridu niċċarawh at a later stage.  Hemm qbil mill-membri tal-kumitat sabiex is-Sur Cassar u l-espert imqabbad mill-awditur jinġiebu quddiemna għall-mistoqsijiet?  (Onor. Membri: Iva). 

Jidher li hemm qbil u allura nitlob li min-naħa tal-foreign affairs jgħidu lis-Sur Cassar sabiex jattendi għal-laqgħa li jmiss u min-naħa ta’ l-awditur, jgħidu lill-espert sabiex hu wkoll jattendi għall-istess laqgħa li nikkonfermaw aktar tard meta se ssir. 

L-Onor. Gatt, domanda fuq il-hospitality.
  ONOR. AUSTIN GATT:  Xtaqt nistaqsi jekk il-hospitality li ndikaw l-uffiċċju ta’ l-awditur huwiex il-hospitality kollu, jiġifieri jekk huwiex il-hospitality personali tas-Sur Muscat jew inkella il-hospitality ta’ l-istazzjon.  Ħalli nkun ċar.  Fl-enti li ma jaqgħux taħt il-financial regulations - jiġifieri ma jkunux fil-budget – bħall-Malta Enterprise or any other company, is-CEO jkollu hospitality allowance imbagħad ikollhom vot għall-hospitality fil-budget. Dan li semmejtu hawnhekk jinkludu t-tnejn, jew jinkludu biss dak li għamel is-Sur Muscat?

  IS-SUR Simon Ciantar:  Aħna l-uniku hospitality li konna aware tiegħu huwa l-hospitality li jidher fil-kuntratt tas-Sur Muscat.

  ONOR. AUSTIN GATT:  Jiġifieri l-hospitality ta’ l-istazzjon inkludejtuha hawnhekk?

  IS-SUR SIMON CIANTAR:  Ma jidhirlix li kien hemm xi hospitality għall-VOM.

  ONOR. AUSTIN GATT:  Naħseb li f’kull budget ikun hemm.

  THE CHAIRMAN:  Jiġifieri ħaddiema oħra – inkluż id-deputy managing director li kien ukoll il-parti l-oħra - kellu hospitality allowance?  Dik hija naħseb il-mistoqsija ta’ l-Onor. Gatt.

  ONOR. AUSTIN GATT:  Le, jiena qed nieħu l-istess eżempju li semmejt, jiġifieri bħall-Malta Enterprise, MIP, Air Malta.  Fl-Air Malta kull manager għandu hospitality allowance personali, pero` imbagħad hemm hospitality allowance ta’ kull section.  Jiġifieri normalment fil-budgets ikollok Lm500 li  f’dan il-każ kienu fuq is-Sur Muscat.  Jien nimmaġina li taħt budget li kien isir tal-VOM kien ikun hemm linja b’”daqshekk” budget għall-hospitality.  L-unika ħaġa li rrid noħroġ at this point hija li meta qed ngħidu fl-2001 kien hemm Lm1250 minfuqa f’hospitality, huwa għal kollox, jiġifieri ma ntnefaqx sold ieħor taħt xi vot ieħor.

  IS-SUR SIMON CIANTAR:  Aħna ġbarna kwalunkwe tip ta’ hospitality expense li fiha kien involut is-Sur Muscat compared against the amount in his contract.

  ONOR. LEO BRINCAT:  Waħda mill-mistoqsijiet li kont qed nistaqsi - u li hija marbuta mal-ftehem ma’ CyberSpace - hi li skond ir-rapport huwa allegat li wieħed mit-tfal tiegħek, Sur Muscat, kien ingaġġat mal-kumpannija CyberSpace - mhux mal-VOM biex inkun fair miegħek - għal medda taż-żmien li kienet qiegħda tagħmel il-kuntratt.  L-ewwelnett xtaqt il-kummenti tiegħek fuq din il-koinċidenza u din norbotha mal-fatt li f’paġna 33, punt 8.6, tar-rapport ta’ l-awditur ġenerali hemm li meta staqsewk kif għażilt lil dan il-kuntrattur minn tant kuntratturi f’Malta, inti ddikjarajt li mpjegatu solely on mutual trust, jiġifieri abbażi tal-fiduċja għamja li kellkom f’xulxin.  Xtaqt il-kummenti tiegħek fuq dan, jekk jogħġbok.

  IS-SUR RICHARD MUSCAT:  L-ewwelnett l-ewwel kuntratt li sar mas-Sur Tony Cassar - mingħalija f’nofs is-sena 2001 - it-tifel tiegħi ma kienx impjegat miegħu għaliex kienu għadu student.  It-tieni kuntratt ġie ffirmat f’Mejju tas-sena 2002, jiġifieri kważi sena jew għaxar xhur wara.  Kien dak iż-żmien meta s-Sur Tony Cassar kien qed jippjana x-xogħol tiegħu bħala CyberSpace Solutions li ġew irreklutati aktar nies, fosthom it-tifel tiegħi.  Jien ma dħalt assolutament xejn fih.  L-ewwel darba li tajt il-kuntratt lis-Sur Cassar ma mortx għandu għaliex kien hemm it-tifel għaliex fil-fatt ma kienx impjegat miegħu u fl-ebda ħin fit-tieni kuntratt ma kien hemm deċiżjoni li tikkonċerna l-preżenza tat-tifel tiegħi.  Baqa’ dejjem l-istess persuna, jiġifieri Cassar, jagħmel ix-xogħol.  

  ONOR. LEO BRINCAT:  Ippermettili ftit ħalli nagħlqu ċ-chapter tat-tifel tiegħek.  Meta spiċċa l-execution tal-kuntratt ma’ l-istazzjon, it-tifel tiegħek baqa’ ingaġġat mas-Sur Cassar jew le?

  IS-SUR RICHARD MUSCAT:  Imma dik hija deċizjoni …

 ONOR. LEO BRINCAT:  M’iniex qed nistaqsi għaliex.

  IS-SUR RICHARD MUSCAT:  Kien spiċċa mix-xogħol ...

 ONOR. LEO BRINCAT:  Jiġifieri b’koinċidenza kienu marbutin fl-istess żmien?

  IS-SUR RICHARD MUSCAT:  Il-koinċidenza ma jfissirx li tkun ir-raġuni vera.

  ONOR. LEO BRINCAT:  Jien qiegħed inkun prudenti, m’iniex qed ngħid x’inhi r-raġuni vera at this stage.  Il-konklużjonijiet jaslu għalihom il-Membri mbagħad.  

  IS-SUR RICHARD MUSCAT:  Ippermettili ftit, Onorevoli.  Il-prudenza jiena nħobbha ħafna u forsi mhux dejjem ingawdiha għax aktar insofriha.  Pero` il-fatt hu li wara li spiċċa l-kuntratt tas-Sur Tony Cassar ta’ CyberSpace, kien ovvju li hu ma kellux aktar spazju biex iżomm lit-tifel tiegħi u oħrajn impjegati miegħu għaliex intilef il-kuntratt prinċipali li kellu.  Offrilu alternative job miegħu stess fis-sales, imma t-tifel tiegħi ma kenitx tinteressah din il-linja u pprefera li jerġa’ ikompli jistudja.  Fil-fatt kompla jistudja.  

Fuq il-kwestjoni tal-fiduċja, barra l-kompetenza, l-iskills, l-esperjenzi u l-professjonalita` li kienu kollha kriterji li tajt kashom, tajt ħafna importanza lill-fiduċja.  Għaliex?  Għaliex jiena ma nistax nagħmel, per eżempju, offerta.  Tiġini l-orħos waħda imma tinzerta li din tkun ta’ persunaġġ li jien ma nħossniex komdu li nafdah biċ-ċavetta ta’ l-istazzjon any time of the day u bl-aċċess għall-files kollha ta’ l-internet ta’ l-istazzjon jekk ma jkollhiex fiduċja għamja fih.

  ONOR. LEO BRINCAT:  Kif bnejt din il-fiduċja għamja fih?

  IS-SUR RICHARD MUSCAT:  Għaliex jiena lis-Sur Cassar kont ili nafu u naf li huwa bniedem onest u li stajt nafdah.

  THE CHAIRMAN:  Jiġifieri l-fiduċja kienet parti mill-cost of maintenance?

  IS-SUR RICHARD MUSCAT:  Il-fiduċja tiegħi kienet fil-fatt li jiena se nagħtih kuntratt u li bih, minħabba n-natura tax-xogħol, għalkemm ma kienx impjegat mal-VOM, kien qisu se jidħol fil-kmamar tas-sodda tagħna, fis-sens li dan se jkollu access totali.  U jiena ma nistax nafda l-access totali jekk ma jkollix fiduċja f’dik il-persuna.  

  THE CHAIRMAN:  Jien fit-teknikalita` ma nifhimx, pero` ovvjament it always remains a contract of service.  Naqblu?  Il-VOM kien jittrasmetti 24 hours a day seven days a week?

  IS-SUR RICHARD MUSCAT:  Ma kienx jittrasmetti 24 hours a day imma kellna trasmissjonijiet anke f’ħinijiet odd. 

  THE CHAIRMAN:  Allura kien ikun manned kontinwament?  

  IS-SUR RICHARD MUSCAT:  Iva, kien ikun manned 24 hours a day.  

  THE CHAIRMAN:  Allura jekk kien jidħol is-Sur Cassar ma kienx ikun hemm xi ħadd dejjem miegħu?

  IS-SUR RICHARD MUSCAT:  Le, mhux bilfors.  Jekk ġiet sajjetta u għamlet il-ħsara - kif fil-fatt darba ġara - dan daħal waħdu hemmhekk u rranġa bil-lejl.  Kien f’tieġ darba minnhom, ġie msejjaħ, mar u rranġa l-ħsara li kien hemm.

  THE CHAIRMAN:  Imma jekk kien hemm il-ħsara xi ħadd se jċempillu u ma jkunx jaf waħdu li hemm il-ħsara.

  IS-SUR RICHARD MUSCAT:  Iva, dażgur kien jiġi nformat.

  ONOR. LEO BRINCAT:  Sur President, biex nibqgħu fuq il-punt tal-fiduċja għamja għaliex jien għadni m’iniex ċar miegħi nnifsi.  Din il-fiduċja għamja meta nibtet?  Fiż-żmien li kont qed tmexxi stazzjon ieħor, per eżempju, bħar-radju 101, jew kont tafu personalment fuq bażi personali ‘l hinn mill-ambitu kummerċjali.

  IS-SUR RICHARD MUSCAT:  Jiena jiddispjaċini ma nixtieqx li jiġi diskuss dan il-persunaġġ.  Jiena nafu bħala student San Alwiġi, flimkien mat-tifel tiegħi, dejjem ġejjin u sejrin id-dar, jiġifieri ħabib tal-familja.

  ONOR. HELENA DALLI:  Jiġifieri ħbieb tal-ħbieb.

  THE CHAIRMAN:  Ma nagħmlux kummenti.  Dan il-kumitat jagħmel mistoqsijiet speċifiċi.
  IS-SUR RICHARD MUSCAT:  Ejjew inkunu serji.  Jien qiegħed nipprova nkun serju u nispera li ninftiehem …

  ONOR. HELENA DALLI:  Inti semmejthom il-ħbieb u jien qed nikkonfermaha.

  IS-SUR RICHARD MUSCAT:  M’iniex qed nikkonferma.  Jiena qiegħed niġi intervistat, Onor. Dalli biex nagħti raġuni għaliex kelli fiduċja. 

  ONOR. HELENA DALLI:  Għax għażilt il-ħbieb. Hekk għadek kif għedt.

  IS-SUR RICHARD MUSCAT:   Le, il-fiduċja tibniha over the years, m’hijiex xi ħaġa li tagħmilha mil-lum għal għada, sempliċement b’firma.  

  ONOR. HELENA DALLI:  Eċċellenza, inti għadek kif ikkonfermajt li appuntajt lil xi ħadd abbażi ta’ għaliex tafu, għax ħabib tat-tifel.

  IS-SUR RICHARD MUSCAT:  Ippermettili ftit.  Jiena m’għedtx hekk.  Jiena għedt li kien kriterju prinċipali għaliex tajtu l-kuntratt.  Kellu l-professjonalita`, l-iskills tiegħu fil-webcasting, fil-graphic u kollox imma peress li jiena naf li dan se jagħmilli x-xogħol ġewwa u kien se jkun hemm mumenti fejn m’hu se jkun hemm ħadd fl-uffiċċju, jiena bilfors ridt nara li jkun hemm il-kriterju tal-fiduċja. 

   ONOR. HELENA DALLI:  Meta aħna staqsejnik fuq il-fiduċja inti għedt li għandek din il-fiduċja fih għaliex hu dieħel u ħiereġ id-dar għax ħabib tat-tifel.  

  IS-SUR RICHARD MUSCAT:  Le.

  ONOR. HELENA DALLI:  Hekk għedt, jekk trid nistgħu nġibu r-recording.
  IS-SUR RICHARD MUSCAT:  Le, dik ġiet b’konsegwenza ta’ mistoqsija wara mistoqsija wara mistoqsija biex wieħed jigraspja sew għaliex jien għedtha li għandi fiduċja.

  ONOR. HELENA DALLI:  Jiġifieri inti ma għedtx li hu ħabib tat-tifel?  

  IS-SUR RICHARD MUSCAT:  Iva, għedt li hu ħabib tat-tifel.

  ONOR. HELENA DALLI:  OK grazzi.  Issa għaliex inti kellek din il-fiduċja għaliex huwa ħabib tat-tifel, tista’ tgħidli x’fiduċja aktar kellek f’dan is-sinjur billi ssemmili eżempji fejn inti kellek fiduċja fil-kompetenzi tiegħu billi tgħidli x’xogħlijiet oħra għamel dan is-sinjur biex inti stajt tibni din il-fiduċja fih, apparti li hu ħabib tat-tifel imma jiena ċerta wkoll li inti kellek fiduċja fil-kompetenza tiegħu.  Tista’ ssemmielna każijiet ta’ xogħol li għamel biex inti kellek daqstant fiduċja għamja f’dan is-sinjur?

  IS-SUR RICHARD MUSCAT:  Onorevoli, dan kien ilu jaħdem fil-kamp tal-webcasting allavolja kien ġdid fil-pajjiż, kien mill-bidu nett wieħed mill-pijunieri.  Jiena kont naf x’inhu jagħmel fil-kwestjoni tal-websites eċċ, kien impjegat ma’ ditti u ma’ nies serji u istituzzjonijiet fil-pajjiż li kien qed jagħtihom servizz.

  ONOR. HELENA DALLI:  Tista’ jekk jogħġbok tagħti ismijiet ta’ dawn l-ażjendi li qed issemmi?

  IS-SUR RICHARD MUSCAT:  Ma naħsibx li għandi nkun jien li nagħti l-ismijiet.

  ONOR. HELENA DALLI:  Imma inti għamilt ir-riċerka fuqu biex tkun taf kemm hu bniedem kapaċi.  Tista’ ssemmielna postijiet fejn ħadem?  

  IS-SUR RICHARD MUSCAT:  Onorevoli, mhux għax ma rridx nirrispondi imma jien naħseb li aħjar ikun hu li jagħti din l-informazzjoni għax dawn huma affarijiet kummerċjali li m’għandix nidħol fihom.  Il-kriterji għaliex għażiltu jien nafhom.

  THE CHAIRMAN:  Sur Muscat, li qed tgħidlek l-Onor. Dalli u li qed nistaqsu hu - b’daqshekk m’intix qed tagħmillu reklam ħażin - fejn dan għamel xogħol simili f’postijiet oħra.

  ONOR. HELENA DALLI:  Anzi qed tagħmillu reklam tajjeb għax inti għażiltu!

  THE CHAIRMAN:  Li qed tistaqsik l-Onor. Dalli hu kif bnejt din il-fiduċja f’din il-persuna fuq bażi professjonali.  Wisq probabbli għax għamel xogħol x’imkien ieħor.  

  IS-SUR RICHARD MUSCAT:  Iva, għamel xogħlijiet ma’ kunsilli lokali u ma’ istituzzjonijiet li fil-pajjiż huma ta’ importanza kbira.

  THE CHAIRMAN:  Inti tafhom jew ma tafhomx?

  IS-SUR RICHARD MUSCAT:  Iva, nafhom.

  ONOR. HELENA DALLI:  Tista’ ssemmihom?

  IS-SUR RICHARD MUSCAT:  M’hemmx għalfejn insemmihom jien, f’dak il-każ wieħed jistaqsi lilu.  Jien ma nħossx li għandi noqgħod ngħid affarijiet li huma ta’ kumpannija privata.  Jiena għamilt ir-riċerki tiegħi biex inkun naf fejn jien miexi u nkun naf lil min qed nafda fix-xogħol u ma’ min se naħdem.

  THE CHAIRMAN:  Ir-riċerki telefonikament għamilthom?

  IS-SUR RICHARD MUSCAT:  Mhux biss, imma anke segwejtu.

  THE CHAIRMAN:  Għamilt xi rapport dwar il-professjonalita` tiegħu?  

  IS-SUR RICHARD MUSCAT:  Għamilt ukoll ir-riċerki.  Dan anke jinsab fl-incubation centre  ta’ l-MDC u kelli riferenzi mill-aqwa tiegħu fuq dan is-suġġett, bħala kumpannija żagħżugħa, versatili, ta’ integrita` u li hija avant-garde. Anke l-fatt li jiena ridt ninkoraġġixxi kumpannija żagħżugħa, speċjalment meta ġejja mill-incubation centre ta’ l-MDC u rakkmandata high-profile bil-kummenti mingħandhom ...  (Interruzzjonijiet)  Jien għandi dritt nagħmel ġudizzju u l-ġudizzju tiegħi jiġi emmnut.  Wara kollox ma daħħalt xejn fil-but minnha.  Servizz tajt u d-delivery kienet hemm biex tarawha wkoll.

  ONOR. HELENA DALLI:  Eċċellenza, peress li inti għamilt din ir-riċerka kollha fuq il-kompetenza tas-Sur Cassar u peress li qegħdin insemmuh hawnhekk b’mod favorevoli, għaliex qegħdin ngħidu li fl-opinjoni tiegħek kien tajjeb tant li inti ridt lilu biex jagħmel ix-xogħol tiegħek, tikkonfermali jekk jogħġbok jekk hu għamilx xogħol għal Radio 101?

  IS-SUR RICHARD MUSCAT:  Ma niftakarx.

  ONOR. AUSTIN GATT:  Waqt li tkun għaddej, taf jekk għamilx xogħol għas-Super One ukoll?  (Interruzzjonijiet)  

  ONOR. HELENA DALLI:  Imma hu għamel ir-riċerka.

  THE CHAIRMAN:  Sur Muscat, inti għedt li waħda mill-affarijiet li fuqha bbażajt l-għażla tiegħek kienet il-fiduċja li kellek fih ibbażata fuq il-kompetenza.  Għedt ukoll li għamilt ir-riċerka tiegħek.   Issa b’riċerka jien qed nifhem due diligence fuq din il-persuna jew kumpannija biex ma nsemmux il-persuna.  Għandna xi rapport allura ta’ dan id-due diligence fuq din il-persuna?

  IS-SUR RICHARD MUSCAT:  Rapport as such m’għandix, le.

  THE CHAIRMAN:  Mela sempliċement qegħdin ngħidu li saret mingħajr ma saret.   Għax jekk saret due diligence ...

  ONOR. AUSTIN GATT:  Bir-rispett kollu, ma naħsibx li għandek tagħmel kummenti hekk, Mr Chairman.  Billi ma jsirx rapport bil-miktub ma jfissirx li wieħed ma jkunx għamel ir-riċerka.

  THE CHAIRMAN:  Imma jien staqsejtu jispjegalna x’tip ta’ riċerka saret.  Jekk due diligence, x’tip ta’ due diligence saret.  (Interruzzjonijiet) L-issue kollha hija li li wieħed mill-elementi ta’ l-għażla kienet il-fiduċja personali.

  ONOR. AUSTIN GATT:  Mr Chairman, jekk tippermettili forsi nagħmel ftit rephrasing.  Sur Muscat, apparti l-fiduċja personali, x’punti ta’ riferenza użajt  - mingħajr ma ssemmi kumpanniji ut sic għax naqbel miegħek li se jkun hawn is-Sur Cassar u għandna nistaqsu lilu direttament – biex wasalt għall-ġudizzju li kien kompetenti professjonalment?  

  IS-SUR RICHARD MUSCAT:  Il-punti ta’ riferenza kienu l-passat tiegħu kif kien qiegħed jaħdem fis-settur tal-websiting għax kien magħruf għalihom.  Għamel diversi xogħlijiet, xogħlijiet li kienu mfaħħrin ħafna u jiena deherli li rajtu jaħdem fl-uffiċċju meta kien qed jagħmel perijodu ta’ troubleshooting fuq il-computers.  Kien effiċjenti, familjari ħafna mas-suġġett.  Aħna kellna f’rasna li nagħmlu website suret in-nies, li tkun interattiva u jkollha iktar suġġett u ma tkunx kif kienet dik li kellna qabel.  Per konsegwenza, il-bażi kienet matura biex wieħed imbagħad jagħmel it-tieni pass u t-tieni pass kien dak li niddiskuti miegħu l-pjan tad-digitalisation u ta’ x’irridu nagħmlu.  Ippreżenta business plan, il-business plan ġie approvat, anke mill-kunsilliera Maltin u anke mill-board of administration tal-VOM, u bqajt miexi.  Ir-riżultati kienu hemm, entużjażmanti. Id-delivery tar-riżultati kienet hemm u ma kellix iktar dubju jien li għamilt l-aħjar għażla fiċ-ċirkostanzi.  Ma kellix dubju.

  ONOR. HELENA DALLI:  Inti qed tgħid li minkejja li għamilt riċerka fuq il-kompetenza tas-Sur Cassar ma tafx jekk fost ix-xogħlijiet tiegħu ġieli ħadimx għal Radio 101.  Tista’ jekk jogħġbok tikkonferma lil dan il-kumitat - la inti ma tafx - illi waqt li inti kont tmexxi Radio 101, is-Sur Cassar qatt m’għamel xogħol għal dan l-istazzjon?  

  IS-SUR RICHARD MUSCAT:  Waqt li jiena kont fir-Radio 101 ma jidhirlix li kien għax hemmhekk qed nidħol jien.  M’iniex ċert imma as far as I know ma kienx.  Le, nista’ ngħid li ma kienx.  M’għandi l-ebda ħjiel ta’ idea li f’dik is-sena li għamilt jien – 1994/1995 – kien hemm hu.

  ONOR. HELENA DALLI:  Inti qed tgħid m’intix ċert, jiġifieri jista’ jkun li s-Sur Cassar għamel xogħol għal Radio 101.  

  IS-SUR RICHARD MUSCAT:  Le, mhux qed ngħid hekk.  Naħseb lanqas kien jeżisti dak iż-żmien, 1994/1995.  Nista’ ngħid li ma kienx waqt dik is-sena li kont hemm jien.

  ONOR. HELENA DALLI:  Tista’ tagħtini xi riferenzi li kellek vis-a-vis s-Sur Cassar?  

  IS-SUR RICHARD MUSCAT:  Riferenzi diġa` semmejt għax kelli mill-MDC, bħala incubation centre qed ngħid.  Kien wieħed minn dawk li kellu profil għoli ħafna, kien imfaħħar ħafna u għadu sal-lum fl-incubation centre u wieħed malajr jista’ jistaqsi u jkun jaf min hu dan il-proxxmu.  Jien informajt ruħi anke f’dan il-kontest.  Jiġifieri ma qgħadtx biss fuq il-fatt li kont nafu, imma rajt x’inhu, jekk hu jirriżultax idoneu għar-revamp li ridna nagħmlu fis-sistema diġitali u fil-websiting.

  ONOR. HELENA DALLI:  Jiġifieri riferenza waħda kellek?

  IS-SUR RICHARD MUSCAT:  Le, barra dik naf fejn kien jaħdem ukoll.  

  ONOR. HELENA DALLI:  Apparti li kien il-ħabib tat-tifel jiġifieri.  

  IS-SUR RICHARD MUSCAT:  U issa ħabib u mhux ħabib!

  THE CHAIRMAN:  L-Onor. Brincat.

  ONOR. LEO BRINCAT:  Sur Muscat, inkompli mal-punt li kont semmejt iktar kmieni.  Waħda mill-allegazzjonijiet li identifikajt iktar kmieni u li semma l-awditur ġenerali fir-rapport tiegħu kienet li kien hemm irregolaritajiet fil-ħlas tat-terminal benefits, speċjalment fir-rigward ta’ l-accountant li kien qed jaħdem on a part-time basis ma’ l-istazzjon tiegħek u li minkejja li kien part-timer u kellu full time employment x'imkien ieħor, xorta waħda jew ta lilu nnifsu jew tħallas bl-approvazzjoni tiegħek - għax jaf biha anke l-ministeru ta' l-affarijiet barranin - terminal benefits għax-xogħol li kien qed jagħmel ma' l-istazzjon.  X'għandek xi tgħid fuq dan?

  IS-SUR RICHARD MUSCAT:  Dażgur li għandi xi ngħid fuq dan.  L-ewwelnett it-terminal benefits tħallsu wara li tajna r-riżenja – dakinhar ma kontx għadni managing director - u kulħadd kellu diġa` l-ittra tar-redundancy jew x’tissejjaħ, bħalissa m'hijiex qed tiġini l-kelma, f'idejna.

  ONOR. LEO BRINCAT:  Ippermettili ftit, ħalli nkunu preċiżi.  Meta ngħataw il-letters of redundancy, mhux inti kont managing director?
  IS-SUR RICHARD MUSCAT:  Iva, dażgur.  Jien ħriġt il-letters of redundancy imma l-eżerċizzju tat-terminal benefits sar wara.  

  ONOR. LEO BRINCAT:  Imma sar abbażi ta' xi blank cheques  li kont iffirmajt inti bil-quddiem?

  IS-SUR RICHARD MUSCAT:  Le, u tal-blank cheques nirrispondiha wkoll Onor. Brincat.  Jiena kelli domanda mill-head office biex nippreparaw lista ta' dawk il-ħaddiema li kienu ntitolati għax kien hemm uħud mill-ħaddiema li daħlu fl-aħħar sena li lanqas kienu ntitolati.  

  The Chairman:  Il-head office huwa l-kunsill jiġifieri?

  IS-SUR RICHARD MUSCAT:  Le, id-director corporate services u l-permanent secretary fil-ministeru ta’ l-affarijiet barranin.  Dawn talbuna lista ta’ dawn il-ħaddiema u ovvjament jien id-domanda għaddejtha lill-accountant għax jiena ma jkollix il-lista ta' l-ismijiet u d-dati ta' meta daħlu.  U fil-fatt huwa għamel dan l-eżerċizzju.  Huwa kkomunika wkoll mal-head office dwar jekk hu, bħala part-timer, jidħolx u apparentement ir-risposta kienet - kif nafha jien għax jien ma smajthiex b'widnejja, nerġa’ ngħid li jien dak iż-żmien lanqas kont general manager -  fis-sens:  “Inti għamel il-claim imbagħad naraw.”  Fil-fatt li ġara hu li poġġa ismu, jiena għedtlu li la qalulu hekk kellu jibqa' għaddej għax hekk jew hekk il-vetting sar kollu kemm hu mill-head office.  Jiena assolutament ma kelli l-ebda poter.  

Il-lista ġiet lura xi tliet darbiet, għax instabu xi ineżattezzi f'xi wħud mill-amounts li kien hemm u qalulna biex nikkoreġu l-iżbalji u finalment aħna ssottomettejna l-lista - ffirmata minni għax ġejt mitlub niffirmaha - l-head office.  Minn hemm ‘il quddiem ma dħaltx fiha jien.

  THE CHAIRMAN:   Sur Muscat, jiġifieri inti qed tgħid li kien hemm talba mill-ministeru ta' l-affarijiet barranin li talbukom taraw it-terminal benefits ta' l-impjegati, intom bgħattuhom il-ministeru u kien effettivament il-ministeru li approvahom.

  IS-SUR RICHARD MUSCAT:  Il-ministeru għamel il-vetting u approvahom.

  THE CHAIRMAN:  Approvahom hu, inkluż ta’ l-accountant stess li kien part-timer.

  IS-SUR RICHARD MUSCAT:  Ta’ dawk kollha li kien hemm fil-lista.  Il-lista kif ġiet ippreżentata ġiet aċċettata.

  ONOR. LEO BRINCAT:  Ħalli nibqgħu fuq it-terminal benefits għax tista' tkun ikkumplikata iktar minn hekk, imma naħseb li s-Sur Muscat jista' xorta jilluminana dwar dan.  

Nifhem li l-ftehim kollettiv tal-ħaddiema in ġenerali li kien hemm mal-UĦM - ninsew għalissa l-każ ta' l-accountant u għalissa nqisuh bħala magħluq - kien skada fl-1998 - qabel iż-żmien tiegħek, jiġifieri - u kien hemm l-understanding li dan il-ftehim - kif jiġri f'azjendi oħrajn, jiġifieri ma sar xejn ħażin - jiġi carried over sakemm jiġi ffirmat ftehim kollettiv ġdid. S'hemmhekk ma rajt xejn li jistona.  Jirriżultalek inti li f'xi stadju jew ieħor flok dan il-ftehim kollettiv - skadut imma kien għadu in vigore - għamilt kuntratti individwali mal-ħaddiema?  

  IS-SUR RICHARD MUSCAT:  Ħalli nispjegalek ftit għax din biċċa delikata.  Mela jiena nidħol u nsib li l-collective agreement kien ilu li skada kważi tliet snin.  Il-kunsilliera dak iż-żmien qaluli li hemm bżonn li jsir collective agreement ġdid, mhux jibqa' jiġi emendat l-antik kif kien qabel, imma jsiru negozjati għal new collective agreement ħalli nkunu nistgħu naqtgħu l-passat u nibdew afresh.  U hekk ġara.  Fil-fatt bdejt in-negozjati.  Kien hemm dak il-gap bejn l-1998 u l-2001, meta kien effettiv il-collective agreement u bi ftehim mal-union stajna nagħmlu dik li konna nagħidulha one-time payment  u hekk inkunu mlejna dik il-gap u ma jkunx hemm iktar diskussjoni fuq il-passat.  U dan kien bi qbil mal-union, bi qbil mad-dipartiment tax-xogħol, id-direttur, bi qbil ma' l-employers association u kulħadd.  Għamilna negozjati mal-union, ġie stabbilit collective agreement ġdid, b’kundizzjonijiet ġodda, b’salary structure ....

  ONOR. LEO BRINCAT:  Stabbilit jew iffirmat?  

  IS-SUR RICHARD MUSCAT:  Għadu m'huwiex iffirmat le.  Qed ngħid in-negozjati.  Introduċejna kondizzjonijiet ġodda, anke r-restructuring ta' l-istaff saret. (Interruzzjonijiet)  Qed ngħidlek x'kien fih.  Pero` l-collective agreement baqa’ ma ġiex iffirmat.  

  THE CHAIRMAN:  Allura m’hemmx collective agreement!
  ONOR. LEO BRINCAT:  Sur Muscat, il-mistoqsija tiegħi kienet din.  X'wassal biex ma jiġix iffirmat il-ftehim kollettiv?   Kien hemm individual contracts?  U jekk saru individual contracts hija minnha l-informazzjoni li għandi li dawn ma kenux jipprovdu għal terminal benefits?
  IS-SUR RICHARD MUSCAT:  Mela l-collective agreement ma ġiex iffirmat minħabba li kien hemm xi problemi bejn l-impjegati membri tal-UĦM li m’aċċettawx.

  ONOR. LEO BRINCAT:  Stenna ftit, ħalli nixmu pass pass.  Meta tgħid "problemi" jiġifieri kien hemm il-maġġoranza li kienu maqsumin bejniethom jew forsi kien hemm waħdiet biss li kienu qegħdin joġġezzjonaw?  Għax jiena għamilt żmien kont human resources manager ta' fabbrika privata u meta kien ikollna xi kwestjonijiet fuq collective agreements, dment li l-maġġoranza tal-ħaddiema kienu japprovaw, anke jekk ikun hemm minoranza li ma jaċċettawx, konna nibqgħu mexjin u nattwaw il-collective agreement.  Jiġifieri nixtieqek tispjegali għaliex il-collective agreement ma ġiex attwat u għaliex ma ġiex iffirmat għax m'iniex ċar miegħi nnifsi.

  IS-SUR RICHARD MUSCAT:  Saret il-laqgħa, il-union kienet taqbel mal-collective agreement u meta sejħet lill-impjegati biex dakinhar japprovawh, dawk li kienu preżenti - għax mhux kollha marru għax min kien sick, min ma marx, eċċ. –ħadu vot u mill-vot ħareġ li l-maġġoranza ma riditux - xi wieħed jew tnejn minn ħamsa jew sitta rieduh - u dak ma ġiex approvat.  Ovvjament meta l-union rat hekk, wara li appellatilhom biex jaċċettawh għax kien tajjeb, dawn baqgħu jsostnu li le u lili s-Sur Morana dakinhar qalli:  Isma', jiena ma nista' nagħmel xejn iżjed, l-isforz tiegħi ma wassalx biex nikkonvinċi lil dawk li kienu preżenti fil-maġġoranza biex japprovawh u allura waqafna.

Jiena mbagħad meta rajt hekk - biex niġi għat-tieni mistoqsija li għamiltli - ovvjament ma kelli xejn x'nagħmel ħlief li nieħu nota.  Pero` l-impjegati li riedu dak il-collective agreement, irriżenjaw mill-union u talbuni biex insib soluzzjoni għalihom.  Issa kelli diġa` impjegati li ma kenux membri f’union u allura daħlu b'kuntratt individwali u dawn talbu li jkollhom l-istess opportunita`.  Jiena niftakar ben tajjeb li tkellimt fit-tul kemm ma' l-Ambaxxatur Zarb u mas-Sur Spiteri, kif ukoll mas-Sur Izzo li kien l-MPO u mad-direttur tad-dipartiment tax-xogħol u kollha għedtilhom:  “Din” hija s-sitwazzjoni, jien nista' nipproċedi jew le?  U kelli qbil unanimu li jien nista' nipproċedi u allura qbadt il-kondizzjonijiet li kien hemm fil-collective agreement, once li anke l-union approvathom, poġġejthom fil-kondizzjonijiet individwali ta' kulħadd u għedtilhom:  Min irid jiffirmah, Sinjuri, ejjew quddiemi u ffirmawh.  

  ONOR. LEO BRINCAT:  Mela fid-dawl ta' dan kollu, tikkonfermali li fl-individual agreements li għamilt bħala template ma kienx hemm provvediment għal termal benefits?

  IS-SUR RICHARD MUSCAT:  Frankament dan dettall li m'iniex niftakru.

  ONOR. LEO BRINCAT:  Mela ħa nfakkrek ftit jiena.  Jiena għandi informazzjoni li f'Awissu 2003 inti kont għamilt diskussjonijiet mal-UĦM - naħseb diġa` kien beda jberraq li l-istazzjon kien wasal biex jagħlaq - u kien hemm il-ħsieb li jiġi riattivat il-ftehim kollettiv mal-UĦM proprju għaliex l-individual contracts li kellek inti mal-ħaddiema ma kenux jipprovdu għat-terminal benefits u f’ittra li kien bagħtlek fit-18 ta’ Awwissu 2003, is-Sur Joe Morana, segretarju UĦM, kien qallek biex jekk jista’ jkun, isir xi forma ta’ arranġament - nista’ npoġġiha fuq il-mejda tal-kumitat din l-ittra - fejn fost affarijiet oħra, tinkludu benefiċċji għat-temm ta’ l-impjieg.  Għalhekk jiena nixtieq li jew inti jew il-permanent secretary fil-ministeru ta’ l-affarijiet barranin tpoġġu fuq il-mejda tal-kumitat specimen - m’hemmx għalfejn ta’ l-individwi kollha - ta’ l-individual contracts li għamiltu ħalli peress li inti m’intix ċert, nikkonfermaw aħna jekk kienx hemm provvediment għal terminal benefits.  Xtaqt ukoll inkun naf jekk it-talba ta’ Joe Morana għal terminal benefits kenitx ġiet imwieġba. 

Qed nistaqsi dan għaliex jiena, filwaqt li ma jiddispjaċinix li l-ħaddiema ħadu t-terminal benefits biex ħadd ma jikkwotani li jiena kontra l-interessi tal-ħaddiema, mill-fatti kif irriżultaw lili jidher li jista’ jagħti l-każ, u nittama li jiena żbaljat, li mhux biss l-accountant ma kienx entitled għat-terminal benefits imma teknikament billi l-ħaddiema fl-individual contracts ma kienux covered by terminal benefits - u ma jirriżultalix li inti f’xi stadju jew ieħor ikkonfermajt lill-UĦM li kont se tkoprihom bit-terminal benefits - jista’ jagħti l-każ li l-ħaddiema kollha li tħallsu mill-ministeru ta’ l-affarijiet barranin lanqas biss kienu legally entitled għal terminal benefits.  Allura nixtieq li bejnietkom, inti u l-foreign affairs, sal-laqgħa li jmiss tippreċiżaw din il-biċċa xogħol b’dokumentazzjoni konkreta.

  IS-SUR RICHARD MUSCAT: Jiena nista’ pero` nagħmel xi kummenti fuq dan l-istatement tiegħek.  Kien ovvju li bl-individual contracts ma kienx għadu kopra ż-żmien għax dawk kienu għal tliet snin u kienu għadhom ma skadewx, pero` l-ħaddiema marru għand il-union u ġie quddiemi s-Sur Morana u għamilli ċerti osservazzjonijiet.  U għamilna laqgħat formali, bil-minuti b’kollox. Id-dettalji bħalissa m’iniex qed niftakarhom għax ma kontx ippreparat għalihom, pero` naf li ddiskutejna għaliex l-impjegati riedu jerġgħu jidħlu fil-union bħala membri u jiena ma stajtx nindaħlilhom x’jagħmlu jekk imorru fil-union jew le.  Dik hija deċiżjoni tagħhom u jekk ir-rappreżentant tal-union jiġi jagħmilli ċerti talbiet, jiena obbligat li nismagħhom u niddiskutihom, ninforma lis-superjuri tiegħi x’inhu għaddej u nimxu. 

Voldieri jiena, frankament, ma nafx li min-naħa tiegħi bħala managing director inqast mid-doveri tiegħi jew għamilt xi ħaġa ħażina billi jiena kelli talba mingħand impjegati li marru għand il-union u li l-union qaltli li dawk qalulha li rridu nerġgħu nitkellmu għax la daħlu fil-union, il-union trid tipproteġihom. Allura fejn hu l-iżball tiegħi?

  ONOR. LEO BRINCAT:  Jien m’iniex qed nakkużak bi żball, Sur Muscat, l-interess tiegħi f’dan l-istadju hu li nikkjarifika, on a point of technicality, jekk it-terminal benefits li issa jidher li tħallsu bl-awtorizzazzjoni tal-ministeru ta’ l-affarijiet barranin ...  U s-Sur Naudi li qiegħed hawnhekk u li l-aħħar darba qal li ddelega ħafna xogħol, huwa  intelliġenti biżżejjed biex japprezza l-fatt li għalkemm huwa veru li tista’ tiddelega l-awtorita`, ma tistax tiddelega r-responsabbilita` u dan huwa każ tipiku. 

Hawnhekk jiena għandi specimen ta’ wieħed mill-kuntratti li intom kellkom ma’ l-impjegati u xtaqt inkun naf jekk dan l-ispecimen kontx ivvetjajtu mal-permanent secretary jew le qabel iffirmajtu. 

  IS-SUR RICHARD MUSCAT: Jiena vvetjajtu mal-kunsilliera għax dawk kienu s-superjuri tiegħi. 

  ONOR. LEO BRINCAT: Din il-firma hawnhekk hi tal-permanent secretary? Forsi jikkjarifikaha l-permanent secretary.

  IS-SUR RICHARD MUSCAT: Dik il-firma hija tiegħi.

  ONOR. LEO BRINCAT: Mela inti stess hemmhekk daħħalt il-klawsola b’riferenza għall-permanent secretary. Naħseb li you cleared it miegħu qabel, ma naħsibx li se ddaħħal riferenza għall-permanent secretary mingħajr l-awtorizzazzjoni tiegħu.

  IS-SUR RICHARD MUSCAT: Definitely. (Interuzzjonijiet) Mela ħa naqraw il-content. Din qed nitkellem fuq il-paragraph tad-discipline. Paragraph (c) tad-discipline jgħid hekk:

“When a report is raised against an employee, a copy of the report is to be handled to the employee, who is to immediately acknolwedge receipt of said report and reply to it in writing within three working days. If in the reply, the employee does not exculpate himself or herself and disciplinary proceedings are to be proceeded with, the case is to be investigated and decided by a disciplinary board chaired by the managing director or his representative, a member from the ministry of foreign affairs appointed ad hoc by the permanent secretary and one member of the staff.”.

Dan kien riżultat ta’ diskussjoni li kienet qed issir kif se jiġi appuntat il-bord ad hoc u se jagħmel dixxiplina.  Hawnhekk għandi l-Ambaxxatur Zarb ħdejja li ddiskutejtha miegħu ukoll, anzi probabbilment kienet suġġeriment tiegħu.  (Interruzzjonijiet)

  THE CHAIRMAN:  Iva, nista’ nitobu kopja tad-dokument għal kulmin hu interessat.  L-Onor. Fenech, on a point of clarification.
  ONOR. TONIO FENECH (Segretarju Parlamentari): Jien m’iniex qed nifhem eżattament it-trend ta’ l-argument. Issa tqajmet id-domanda jekk it-terminal benefits l-oħrajn kenux leġittimi jew le li jitħallsu. Dan il-punt ma ġiex irrelevat mill-awditur ġenerali u jien nassumi dan għaliex ġie ssoddisfat li kellhom jitħallsu. Jista’ jgħidilna l-awditur ġenerali biex ma noqgħodux naħlu l-ħin nistaqsu lis-Sur Muscat jekk kellhomx jitħallsu jew le (Interuzzjonijiet) 

  ONOR. LEO BRINCAT:  Jien m’iniex qed noġġezzjona li tħallsu. Qed nistabbilixxi biss punt ta’ teknikalita`. M’għandi l-ebda regret li l-ħaddiema tħallsu ħalli ma niġix interpretat ħażin. (Interuzzjonijiet) 

  THE CHAIRMAN: Nitlob lill-membri biex ma jagħmlux cross-debate għax inħawdu l-proċess kollu ta’ din id-diskussjoni. Naħseb li l-awditur issolleva punt wieħed fuq il-ħlas tat-terminal benefits u naħseb li l-attenzjoni tagħna għandha tkun iffokata fuq dan l-accountant li kien ingaġġat part-time. Għal-lum nieqfu fuq dan il-punt. 

Infakkar li tlabna lis-Sur Cassar kif ukoll lill-konsulent ta’ l-awditur bħala nies tekniċi biex jikkjarifikaw xi punti minn dan id-dokumenti għal għada.  Jiena kont se nissuġġerixxi biex dan il-kumitat jiltaqa’ għada filgħodu, ħalli forsi sa filgħaxija nagħlqu.   (Interruzzjonijiet)  Jidher li m’hawnx qbil li niltaqgħu filgħodu u għalhekk niltaqgħu filgħaxija u nibdew fis-6:00p.m.

  ONOR. AUSTIN GATT:  Mr Chairman, nitlob pero` li neħilsu lis-Sur Muscat għax is-Sur Muscat ma jistax jibqa’ hawnhekk indefinittivament. 

  THE CHAIRMAN: Din il-ġimgħa suppost li neħilsu din id-diskussjoni u nitlob lis-Sur Muscat sabiex din il-ġimgħa ma jagħmilx programm biex imur lura. (Interuzzjonijiet)  Sa l-Erbgħa, l-aktar, l-aktar il-Ħamis. 

  IS-SUR RICHARD MUSCAT:  Jiġifieri l-Ħamis nista’ mmur?

  THE CHAIRMAN:  Le, ma nistax ngħidlek li tista’ tmur għax jekk ikun baqa’ mistoqsijiet ikollna nissospendu u nerġgħu nġibuk. Nippruvaw li din il-ġimgħa nagħlqu kollox. Il-ħsieb tiegħi hu li sa l-Erbgħa filgħaxija nagħlqu pero` ma nistax inżomm milli jsiru l-mistoqsijiet jekk ikun hemm. (Interuzzjonijiet) Naf, imma naħseb li aħjar tipprova tirranġa li tibqa’ hawnhekk sa’ l-aħħar ta’ din il-ġimgħa. 

  IS-SUR RICHARD MUSCAT: Kollox sew. 

  THE CHAIRMAN: Mela l-kumitat huwa aġġornat għal għada fis-6:00p.m. u nitlob lil dawk kollha li kienu mgħajta għal-lum flimkien ma’ l-oħrajn li qbilna dwarhom biex ikunu preżenti għal-laqgħa t’għada.

Fid-9:05p.m. il-Kumitat aġġorna.

